
Pendekatan 7azkiyat al-nafs Dalam Menangani
Masalah Kemurungan

Tazkiyat al-nafs Approach in Dealing With Depression

NUR ASHIDAH YAHYA*
FARIZA MD. SHAM

ABSTRAK

Kemurungan merupakan gangguan emosi berpunca daripada gaya pemikiran
seseorang melibatkan persepsi kepada diri sendiri, kehidupan dan persekitarannya.
Walaupun telah terdapat pelbagai kaedah dalam menangani kemurungan, namun
masih terdapat peningkatan jumlah pesakit kemurungan bagi setiap tahun. Islam
juga memberikan panduan dalam usaha mengatasi masalah kemurungan dengan
melakukan amalan yang mendekatkan diri dengan Allah SWT. Oleh itu, kajian ini
membincangkan mengenai pendekatan tazkiyat al-nafs dalam menangani masalah
kemurungan. Kajian ini menggunakan metodologi kualitatif dengan pendekatan
analisis dokumen. Manakala, pengumpulan data kajian menggunakan kajian lepas
seperti tesis, artikel, jurnal dan kertas kerja. Hasil kajian mendapati bahawa
pendekatan agama amat penting dalam membantu individu untuk menyelesaikan
masalah yang dihadapi dengan baik. Usaha individu untuk sembuh dari kemurungan
perlu selari dengan pendekatan agama supaya usaha yang dijalankan lebih berkesan
kerana melibatkan proses pemulihan kerohanian dan kejiwaan. Salah satu daripada
pendekatan agama ialah menggunakan pendekatan fazkiyat al-nafs. Pendekatan
tazkiyat al-nafs dengan menggunakan proses mujahadat al-nafs dan riyadat al-nafs
dapat memandu individu dalam membuat keputusan yang betul, konsisten
melakukan amalan yang baik dan memperoleh pahala sekiranya melakukan amalan
tersebut. Amalan baik terdiri daripada solat, puasa dan berdoa. Pendekatan tazkiyat
al-nafs juga menjadi proses penyembuhan dan pencegahan bagi kemurungan jika
individu tersebut melakukan amalan yang baik secara istigamah dan secara
berterusan.

Kata kunci: kemurungan, pendekatan tazkiyat al-nafs, mujahadat al-nafs, riyadat
al-nafs.

ABSTRACT

Depression is a serious mental disorder caused by one's negative mind including the
perception of oneself, life and environment. Although there are various methods for
dealing with depression, there is still an increasing number of depression patients
each year. Islam also offers guide to overcome depression through practices that
bring the soul closer to Allah the Almighty. Hence, this study discusses the religious
approach namely tazkiyat al-nafs in dealing with depression. This study uses
qualitative methodology with contents analysis approach. Meanwhile, the data
collection is through previous studies such as thesis, articles, journals, and papers.
The study finds that the religious approach is playing a very important role in
helping individuals to solve the problems they have been facing. In addition,
individual efforts to recover from the depression must be parallel to the religious
approaches so that the efforts made can be more effective as they involve the process
of spiritual and mental healing. One of the religious approaches is to use the tazkiyat
al-nafs. The tazkiyat al-nafs approach using mujahadat al-nafs and riyadat al-nafs
processes where it can guide individuals in making the right decisions, consistently
doing good deeds and reaping the rewards by doing them. Good practices including
prayer, fasting, supplication (du'a) and Quranic recitation. Therefore, tazkiyat al-
nafs approach is a healing and prevention process for depression and encourages
individuals to practice good deeds consistently.

Keywords: Depression, tazkiyat al-nafs, mujahadat al-nafs, riyadat al-nafs.
PENGENALAN

Manusia diciptakan daripada dua unsur utama iaitu fizikal dan spiritual.
Kekosongan daripada kedua-dua elemen ini akan menyebabkan seseorang
itu tidak mampu untuk menentukan halatuju kehidupan yang jelas dan
bermakna. Apabila seseorang itu tidak dapat menentukan halatuju
kehidupan dengan baik, pelbagai masalah dan tekanan yang timbul dalam
kehidupan mereka (Zidni Nuran et al. 2017). Tekanan adalah faktor yang
paling umum yang menyebabkan gangguan emosi seperti kemurungan dan
mengganggu ketenteraman dalam kehidupan seseorang. Kemurungan
merupakan gangguan emosi berpunca daripada gaya pemikiran seseorang
melibatkan persepsi kepada diri sendiri, kehidupan dan persekitarannya.
Keperluan agama penting bagi merawat masalah psikologi atau
kesihatan jiwa dan diperakui oleh para sarjana muslim. Individu yang tidak
mempunyai pegangan agama dalam kehidupannya akan merasakan kurang
kasih sayang dari Allah SWT serta tidak mengetahui makna hala tuju dalam
kehidupannya (Siti Norlina et al. 2018). Selain menjaga kesihatan fizikal dan

mental, individu muslim juga perlu memberikan perhatian terhadap
keperluan spiritual (Suriani, Fariza & Phayilah 2017). Dengan bertambah
tuntutan dalam kehidupan, ia membuatkan masyarakat lebih berorientasikan
pada masalah dunia dan menyebabkan tekanan yang negatif sehingga
kemurungan (Ditsar Ramadhan 2016). Individu yang kurang pemahaman
tentang makna hidup bersumberkan agama akan membuatkan individu itu
tidak menerima aturan hidup dalam kehidupannya. Islam memandu manusia
agar seimbang dalam memenuhi tuntutan fizikal dan rohani. Keseimbangan
kedua-dua tuntutan ini merupakan syarat yang penting untuk menghasilkan
jiwa yang sihat. Mental yang sihat berpunca daripada kesihatan rohani dan
hati yang berada dalam keadaan yang baik.

Walaupun pelbagai inisiatif yang dilakukan, statistik permasalahan
mental masih lagi tinggi dari tahun ke tahun. Menurut Nurul Aida (2016),
penyakit mental dijangka menduduki carta kedua penyakit paling ramai
dihadapi oleh rakyat Malaysia selepas penyakit jantung pada tahun 2020.
Pelbagai kaedah telah dilaksanakan untuk merawat kemurungan tetapi
kurang penekanan tentang daya tindak terhadap diri sendiri. Islam juga
memberikan panduan dalam usaha mengatasi masalah kemurungan dengan
melakukan amalan yang mendekatkan diri dengan Allah SWT. Islam turut
mengiktiraf kewujudan penyakit mental, malah Islam menerima ilmu yang
ditunjukkan melalui kajian saintifik selagi tidak bercanggah dengan syariat
Islam. Bukan itu sahaja, Islam juga menyuruh umatnya untuk mendapatkan
rawatan yang sesuai selaras dengan landasan ajaran Islam dan menjauhi
unsur syirik serta pemujaan jin dan syaitan.

Pada asasnya, terdapat beberapa kajian lepas yang mengkaji
mengenai kemurungan mengikut pendekatan Islam. Kajian daripada
Norhayati, Asmawati dan Norella (2015) mengkaji mengenai ‘“Kesan
Pengantara Strategi Daya Tindak Agama Terhadap Hubungan di antara
Kemurungan dan Kualiti Hidup Pesakit Buah Pinggang Tahap Akhir”.
Kajian ini dapat membuktikan bahawa kemurungan mempunyai Kaitan
dengan kualiti hidup pesakit. Oleh itu, penggunaan pendekatan agama
mampu memberi kesan pengantara separa dalam hubungan tersebut. Ini
menunjukkan bahawa pentingnya penggunaan pendekatan agama dalam
meningkatkan kualiti hidup. Justeru itu komponen pendekatan agama perlu
dimasukkan dalam program intervensi bagi meningkatkan kualiti hidup dan
mengurangkan kemurungan pesakit.

Hasil kajian disokong oleh Kim dan Seidlitz (2002) dalam kajian
mereka yang mengatakan spiritualiti dapat menguatkan keupayaan individu
untuk mempunyai daya tahan. Kajian seterusnya juga mendapati spiritualiti
berperanan sebagai strategi daya tindak untuk mengurangkan kesan buruk



6 | Pendekatan Tazkiyat Al-Nafs Dalam Menangani Masalah Kemurungan

akibat tekanan yang dihadapi. Dapatan kajian ini juga menyokong Kkajian
lepas yang dilakukan oleh Yalim (2007) yang mendapati individu yang
mempunyai daya ketahanan yang tinggi akan lebih mudah menghadapi
detik-detik yang sukar dalam kehidupan. Susulan daripada tindakan yang
sesuai diambil untuk bertindak balas terhadap kesukaran tersebut. Oleh itu
individu yang mempunyai daya ketahanan yang tinggi menunjukkan mereka
lebih berani untuk menghadapi cabaran dalam kehidupan. Selain itu, aspek
keagamaan merupakan elemen penting dalam pembentukan peribadi
individu yang memainkan peranan dalam pembangunan sahsiah dan identiti
diri. Hati perlu dibersinkan dan dipelihara supaya sentiasa patuh kepada
kehendak agama.

Jalaluddin (2010) menyatakan bahawa orang yang tidak berasa
tenang, aman dan tenteram dalam hatinya merupakan orang yang sakit
rohani dan mentalnya. Beliau juga menukilkan pandangan Mahmud °¢Abd
Al-Qadir yang merupakan sarjana Islam pakar dalam bidang dan biokimia
berkaitan dengan fungsi hormon di dalam badan dan fungsinya dengan
kesihatan mental. Jika seseorang itu berada dalam keadaan normal,
seimbang dengan hormon dan kimia, maka seseorang itu berada dalam
keadaan normal. Manakala pemikiran yang diliputi dengan khayalan dan
syak akan menyebabkan ketidakseimbangan kimia dalam badan. Jika ia
berterusan akan menyebabkan timbulnya gangguan emosi seperti cemas,
murung dan dengki.

Kajian ini disokong juga oleh Mastura et al. (2007) yang mendapati
bahawa aspek kerohanian iaitu perkara yang berkaitan dengan keagamaan
merupakan strategi ketiga tertinggi yang digunakan oleh seramai 47 peratus
daripada jumlah responden dalam menghadapi stres. Antara contoh aktiviti
yang diamalkan oleh individu yang mengalami kemurungan ialah
mendekatkan diri dengan Allah SWT dengan melakukan amalan yang
dituntut dalam Islam. Kemudian berserah diri kepada Allah SWT dengan
menganggap setiap yang berlaku ada hikmahnya dan bermuhasabah diri.
Hasil kajian ini mendapati bahawa strategi ini seharusnya digunakan kerana
boleh membawa ketenangan semasa seseorang itu menghadapi kesusahan.

Kehendak agama bukan sahaja dari aspek ibadah sahaja, tetapi
termasuk juga aspek akidah, tauhid, akhlak dan menerima apa yang
diperintahkan oleh Allah SWT dan rasul-Nya tanpa ada keraguan (Zidni
Nuran et al. 2017). Tahap keagamaan yang tinggi akan membantu seseorang
dalam mengaplikasikan strategi daya tindak yang berkesan dan seterusnya
membentuk keadaan psikologi yang baik, kehidupan yang lebih sejahtera
serta kebahagiaan yang lebih bermakna dalam kehidupan. Namun, akhlak
yang sempurna tidak lengkap tanpa kehadiran jiwa yang baik oleh seseorang

yang memerlukan usaha yang berterusan dari aspek pembersihan jiwa atau
tazkiyat al-nafs.

Pendekatan pemulihan jiwa (fazkiyat al-nafs) adalah pendekatan
yang sesuai untuk membantu merawat kemurungan. Menurut Salasiah
(2008), pendekatan tazkiyat al-nafs seharusnya diaplikasikan dalam
kehidupan masyarakat masa kini yang dipenuhi dengan pelbagai masalah
yang kompleks, penyakit-penyakit hati serta kemungkaran akibat kurangnya
penghayatan terhadap nilai-nilai agama yang sering menjadikan mereka
hilang pertimbangan serta sukar menikmati ketenangan dan kebahagiaan.
Lantaran itu, kaedah ini perlu direalisasikan dalam kehidupan masyarakat
hari ini supaya masalah mereka dapat diatasi dengan lebih baik. Begitu juga
perlu diterapkan bagi menghadapi masalah gangguan perasaan individu
yang kemurungan bermula dari sekecil-kecil perkara sehingga boleh
menyebabkan emosi yang kritikal.

Sebagaimana yang telah diperjelaskan di sini, agama Islam ialah
memberi petunjuk kepada manusia untuk menuju ke jalan yang benar sama
ada dalam mencapai kebahagiaan di dunia dan di akhirat. Oleh itu menjadi
kepentingan bagi Islam untuk mengajar dan membimbing manusia yang
melakukan kesalahan untuk kembali semula mengikut fitrah yang sebenar
berdasarkan al-Quran dan hadis. Dalam hal ini, Islam memberi saranan
menggunakan pendekatan yang bersesuaian dengan fitrah manusia
khususnya kepada individu yang mengalami kemurungan untuk mencapai
ketenangan dalam melakukan aktiviti seharian mereka.

KEMURUNGAN

Kemurungan merupakan suatu sindrom penyakit emosi yang akhirnya
menzahirkan tingkah laku atau perlakuan yang negatif dan berisiko.
Kemurungan menurut perspektif psikologi adalah rasa kekecewaan, putus
asa, hiba dan sedih yang berpanjangan sehingga tidak tertanggung oleh
individu itu sendiri (Fariza 2019). Menurut Shazli Ezzat et al. (2016),
pelbagai cabang dan makna mengenai kemurungan dari bidang seperti
neurofisiologi, farmakologi, dan psikologi. Contohnya dalam bidang
neurofisiologi, kemurungan merujuk kepada pengurangan dari aktiviti
elektrofisiologi dalam organ manusia. Manakala, dalam bidang farmakologi
pula kemurungan ditafsirkan sebagai kesan dadah yang mengurangkan
aktiviti di dalam organ manusia. Dalam bidang psikologi pula,
mendefinisikan kemurungan merupakan satu gejala atau simptom yang
menunjukkan kurangnya prestasi normal manusia seperti aktiviti

psikomotor atau kurang fungsi intelektual seseorang (Intan Farhana et al.
2014). Seterusnya, ahli psikiatri menyatakan bahawa kemurungan
dikategorikan sebagai satu gangguan emosi seperti tidak berupaya untuk
menumpukan perhatian, kurang atau lebih selera makan, anhedonia (tiada
keseronokan dalam perbuatan yang biasanya seronok dilakukan), hilang
minat dalam sesuatu perkara dan sering berfikir cara untuk membunuh diri
atau berniat untuk bunuh diri (Kennedy 2008).

Menurut Nor Ba’yah et al. (2018), kemurungan yang tidak dirawat
akan memberi kesan kepada keupayaan seseorang untuk melaksanakan
tanggungjawab serta tugas harian kerana ia berkait dengan masalah emosi
dan ragam manusia. Oleh itu, impak kemurungan memberi kesan yang
negatif kepada individu yang memerlukan pemerhatian yang lebih serius
bagi membendung daripada terus berpanjangan sehingga boleh
mengakibatkan kepada penyakit mental yang serius. Kefahaman terhadap
masalah kemurungan boleh dipermudahkan dengan penjelasan beberapa
teori untuk menerangkan mengenai masalah kemurungan. Antara teori
kemurungan yang telah dikaji oleh ahli psikologi ialah teori psikoanalitik,
teori kognitif dan teori interpersonal. Teori Psikoanalitik menekankan
bahawa masalah atau konflik tidak sedar yang dialami melibatkan emosi
sedih, sayu dan pilu. Teori Kognitif pula memfokuskan kepada proses
kegagalan berfikir yang berlaku kepada mereka yang mengalami
kemurungan, manakala teori interpersonal pula menghuraikan tindakan atau
perhubungan pasif antara pesakit kemurungan dengan pihak lain (Azizi &
Tan Soo Yin 2007).

Ahli sarjana Islam juga ada mengemukakan definisi berkaitan
kemurungan dan kesedihan mengikut pandangan Islam. Menurut al-Kindi di
dalam kitabnya yang bertajuk F7 al-Hilat Ii Daf’i al-Ahzan menghuraikan
kesedihan sebagai gangguan psikologi neurosis yang terjadi kerana
kehilangan perkara yang dicintai dan yang diinginkan (Mohd Nasir 2004).
Kesedihan juga berlaku oleh kegagalan seseorang untuk mencapai sesuatu
yang dihajati dalam hidupnya. Hal ini juga selari dengan pandangan
Miskawih (1985) yang turut menghubungkan kesedihan dengan gangguan
psikologi disebabkan faktor kehilangan sesuatu yang dicintai. Malah ia juga
dipersetujui oleh Abu Bakar al-Razi (dIm. Ghaffari F. et al. 2017) yang
menyatakan bahawa kesedihan adalah sesuatu punca gejala otak yang terjadi
kerana kehilangan sesuatu yang amat dicintainya. Daripada penjelasan yang
diberikan oleh tiga sarjana Islam tersebut, jelas menunjukkan kesedihan
berkait dengan kehilangan dan kemusnahan yang dihadapi oleh seseorang
terhadap sesuatu yang dicintai dan diingini. la mungkin melibatkan harta
benda dan insan yang disayangi sekali gus melibatkan impian, harapan dan

kegagalan hidup dan lain-lain lagi. Manakala, kehilangan dan kemusnahan
yang terjadi mungkin di atas perbuatan diri sendiri atau dari perbuatan orang
lain.

Selain itu, Miskawih (1985) turut menambah bahawa kemurungan
berpunca dari perasaan takut mati yang merupakan salah satu jenis penyakit
jiwa. Menurut beliau, ketakutan manusia kepada kematian disebabkan oleh
tidak mengetahui hakikat kematian, tidak mengetahui nasib diri selepas
kematian, pandangan seseorang mengenai kematian adalah satu penderitaan
yang besar, persepsi bahawa jiwa akan rosak sebagaimana jasad rosak,
memikirkan harta dan wang simpanan yang ditinggalkan dan lain-lain lagi.
Berlainan pula dengan pandangan al-Kindi, kemurungan berpunca daripada
kegagalan seseorang untuk mencapai sesuatu yang sangat dihajati dalam
kehidupan. Ini menyebabkan seseorang mengalami tekanan dan
kemurungan kerana kehendak manusia tidak terbatas, sedangkan manusia
tidak mampu untuk memenuhi semua kehendak tersebut (Mohd Nasir 2004).
Hal ini jelas menunjukkan bahawa, kurangnya ilmu dan pandangan yang
salah mengenai kematian menyebabkan terganggunya emosi sehingga
menimbulkan rasa bimbang dan murung. Dalam hal ini, Islam memberi
saranan dengan pendekatan yang bersesuaian dengan fitrah manusia
khususnya kepada individu yang mengalami kemurungan untuk mencapai
ketenangan dalam melakukan aktiviti seharian mereka. Individu
kemurungan perlu mendapatkan rawatan psikoterapi Islam seperti
penyucian diri (tazkiyat al-nafs) sebagai proses penyembuhan.

KONSEP TAZKIYAT AL-NAFS

Menurut al-Ghazali, fazkiyat al-nafs merupakan suatu usaha yang
bersungguh-sungguh untuk membersihkan dan menyucikan hati daripada
sifat-sifat yang tercela. Selain itu juga, tazkiyat al-nafs merupakan proses
peralihan daripada hati yang kotor, ternoda dan tercemar dengan dosa
kepada hati yang suci bersih. Sebagai contoh, hati yang tidak mengikut
peraturan syariat perlu disucikan menjadi hati yang mengikut tuntutan
syariat; daripada hati yang kotor kepada hati yang bersih; daripada emosi
kesedihan kepada ketenangan; sifat dendam digantikan dengan pemaaf,
tawaduk, terkawal, tawakal dan sebagainya (Mohd Sulaiman 1992).
Asas-asas penting dalam tazkiyat al-nafs berdasarkan al-Quran,
hadis dan amalan Salafus salih seperti ikhlas, mengukuhkan tauhid,
berpegang teguh kepada al-Quran dan Sunnah, tawakal, beriman dengan
qada’ dan qadar serta hari akhirat (Basri et al. 2013). Berdasarkan penjelasan

al-Ghazali (2010), proses tazkiyat al-nafs bukan hanya melibatkan usaha
membersihkan jiwa daripada sifat-sifat madhmimah (al-takhalli) sahaja
malah ia turut melibatkan usaha menghiasi jiwa dengan sifat-sifat
mahmudah (al-takalli). Al-takhalli adalah proses yang memerlukan usaha
lawan yang tinggi iaitu proses mujahadat al-nafs dengan melakukan amalan-
amalan ibadah yang dianjurkan. Al-takalli pula perlu melalui proses latihan
yang berterusan melalui amalan-amalan kebajikan dan proses ini di gelar
sebagai riyadat al-nafs.

Individu yang mengalami masalah dalam kehidupan akan merasa
stres dan kemurungan kerana kecewa dengan tekanan masalah yang
dihadapi dalam kehidupan. Sekiranya mereka percaya kepada takdir, dan
menganggap ujian dari Allah, mereka akan bersabar dan bersyukur dengan
ujian yang mereka hadapi (Siti Norlina 2018). Berdasarkan huraian di atas
menunjukkan bahawa dalam melaksanakan tazkiyat al-nafs melibatkan dua
proses utama iaitu mujahadat al-nafs dan riyadat al-nafs.

Mujahadat al-nafs
Mujahadat al-nafs merupakan usaha yang bersungguh-sungguh untuk
membersihkan jiwa daripada sifat-sifat tercela atau madhmimah (Basri et
al. 2013). Mujahadat al-nafs merupakan satu kaedah untuk menentang dan
mengawal nafsu syahwat dan menghapuskan sifat-sifat tercela atau
madhmiamah yang terdapat dalam diri seperti hasad, dengki, marah, cinta
dunia, takbur, dan riak. Bukan itu sahaja, mujahadah merupakan syarat
untuk mendapat bimbingan dan petunjuk daripada Allah SWT (Fariza et. al
2017). Sebagaimana firman Allah SWT di dalam Sarah al-‘Ankabat (29:

69):

>0 PRV [ _ ~ ° Zo
G A 1 815 W2 2 s s 5l
Maksudnya: “Dan orang-orang yang berusaha dengan bersungguh-
sungguh kerana memenuhi kehendak agama kami, sesungguhnya
kami akan memimpin mereka ke jalan-jalan Kami. Dan

sesungguhnya Allah adalah berserta orang-orang yang berusaha
membaiki amalannya.”

la juga merupakan satu kaedah menghapuskan sifat-sifat madhmiimah dan
perkara yang berkaitan dengannya sehingga Allah s.w.t melimpahkan dalam
hatinya dengan cahaya ilmu. Di dalam kitab |iya’ ‘Ultim al-Din, al-Ghazali
(2000) menyatakan bahawa ahli tasawuf mendapatkan ilham atau jalan
dengan mendahulukan mujahadah, menghapuskan segala tingkah laku

tercela, memutuskan segala hubungan dengan dunia dan menghadapkan diri
dengan kesungguhan kepada Allah SWT.

Kaedah mujahadat al-nafs sesuai diaplikasikan bagi merawat semua
penyakit hati kerana ia dilakukan dengan kaedah bertentangan atau
berlawanan. Contohnya sifat marah dirawat dengan sifat pemaaf, sombong
dirawat dengan sifat tawaduk (al-Ghazali 2000). Proses membersihkan jiwa
(mujahadat al-nafs) daripada sifat-sifat madhmimah ini perlu melibatkan
usaha menghiasi jiwa (riyadat al-nafs) dengan sifat-sifat mahmudah untuk
menyucikan jiwa daripada akhlak yang tercela.

Riyadat al-nafs

Proses tazkivat al-nafs seterusnya ialah riyadat al-nafs. Riyadat al-nafs
merupakan usaha melatih diri menanam dan menghiasi jiwa dengan amalan-
amalan mulia. Riyadat al-nafs perlu dilakukan secara beransur-ansur dan
berperingkat-peringkat. Bermula dengan amalan-amalan mulia yang mudah
atau kecil sehingga peringkat yang susah. Sehinggakan amalan mulia yang
susah itu menjadi senang kerana sudah menjadi kebiasaan. Dalam proses ini,
al- Ghazali menetapkan keimanan, mempertingkatkan amal ibadah, dan
menghiasi jiwa dengan sifat-sifat mahmudah.

Menurut al-Ghazali (2010), keimanan merupakan aspek penting
dalam kehidupan manusia kerana keimanan boleh memberi kesan positif
kepada kesihatan jiwa. Keimanan juga merupakan punca segala kebaikan
dan cerminan kepada komponen Islam yang mulia. Salasiah et al. (2015)
menyatakan bahawa proses menetapkan keimanan melibatkan usaha dalam
melengkapkan keyakinan terhadap enam rukun iman termasuk keimanan
kepada Allah SWT, malaikat, rasul, kitab, hari kiamat dan kepercayaan
kepada qadha’ dan gqadar. Kemudian, aspek kedua ialah mempertingkatkan
amal ibadah. Noor Shakirah (2008) menukilkan pandangan al-Ghazali
dengan menyatakan bahawa ibadah memainkan peranan penting dalam
menetapkan keimanan dan turut membantu seorang muslim mengatasi
masalah yang dialami dalam kehidupan. Masalah yang dihadapi berkait
secara langsung dengan spiritual dan kerohanian kerana ibadah mampu
menghubungkan seorang hamba secara terus kepada penciptaan-Nya.

Justeru, hasil perbincangan ini menjelaskan bahawa proses tazkiyat
al-nafs mengandungi dua komponen penting iaitu mujahadat al-nafs dan
riyadat al-nafs. Kedua-dua komponen tersebut merupakan elemen
kerohanian yang terdapat dalam ilmu tasawuf. Antara perkara yang
dititikberatkan adalah pelaksanaan ibadat sama ada ibadat fardu atau sunat.
Ibadat yang disarankan oleh Islam mengandungi unsur spiritual bagi
merawat penyakit hati. Amalan spiritual yang dimaksudkan seperti berikut:

Solat

Solat ialah menunaikan sepenuhnya solat fardu dan ditambah dengan solat
sunat. Solat adalah suatu kewajipan yang difardukan ke atas setiap muslim
dan merupakan ibadah yang penting dan mulia antara ibadah yang lain
dalam Islam. Solat juga merupakan tiang agama yang memainkan peranan
penting dalam kehidupan manusia untuk mencapai kebahagiaan dunia dan
akhirat. Makna solat ialah menghadirkan jiwa kepada Allah SWT dengan
menerbitkan rasa takut kepada-Nya serta menyemai rasa keagungan dan
kebesaran Allah SWT dalam jiwa (Rohidzir et al. 2011).

Solat yang merupakan tiang agama dan menjadi perisai diri daripada
terus tunduk mengikut kehendak hawa nafsu. Sekali gus dapat mencegah
seseorang daripada melakukan kemungkaran. Sebagaimana firman Allah
SWT dalam Stirah al-Ankabt (29: 45):

Sl sl 2 o LA )
Maksudnya: “...Sesungguhnya solat itu mencegah dari perbuatan
keji dan mungkar...”

Solat yang merupakan makanan jiwa (Mustafa al-Khin 2003) dan terapi
kepada roh manusia menjadi sumber kepada kesihatan jiwa. Sebagaimana
jasad yang sihat terhindar dari penyakit fizikal, begitu juga dengan roh jiwa
yang sihat juga terhindar dari penyakit jiwa seperti perasaan gelisah,
bimbang dan tekanan (stress) yang boleh mendorong manusia melakukan
kejahatan (Ahmad Hisham 2010). Ibadah solat juga memberi ketenangan
kepada individu yang mengalami kemurungan jika mereka konsisten dan
istigamah dalam melakukan ibadah sama ada solat fardu ataupun sunat.

Puasa

Amalan utama seterusnya ialah berpuasa. Puasa dapat mengawal diri
daripada melakukan kejahatan. Amalan berpuasa ini dapat membantu
individu yang mengalami kemurungan untuk berfikiran positif dan tidak
melakukan sesuatu perkara mengikut nafsu. Amalan puasa ini juga boleh
dihiasi dengan amalan zikir supaya sentiasa mengingati dan mendekatkan
diri dengan Allah SWT. Puasa ini juga dapat membuatkan individu
muhasabah dirinya dengan meninggalkan perbuatan yang buruk dan
membahayakan diri sendiri. Puasa juga dapat melemahkan nafsu yang kuat
kerana orang yang kenyang akan bertambah dan kuat nafsu syahwatnya
(Harun Din 2007) Oleh itu, Rasulullah telah memberi panduan kepada
pemuda yang kuat nafsu supaya berkahwin dan jika tidak mampu mereka
digalakkan berpuasa. Sabda Rasulullah SAW:



Al-Hikmah 12(1) 2020 | 13

2
2

o % oo o o . oasclh E A IR
@}iﬂbw&[ﬁ.ﬁq?&éjcjﬁ&o;U\&é@\wuuﬁ\wp
HEPRARE

Maksudnya: “Sesiapa antara kamu yang mampu, maka
berkahwinlah, kerana berkahwin merendahkan pandangan mata,
menjaga kemaluan. Sesiapa yang tidak mampu, hendaklah dia
berpuasa kerana puasa itu akan menjadi benteng baginya”.

(Sahih al- Bukhari, kitab al-Nikah, Bab Man Lam Yastati® al-Ba’ah
Falyasum, 5066).

Puasa juga merupakan terapi kepada individu yang mengalami kemurungan
dan juga penyakit kejiwaan yang lain. Ini kerana, dengan berpuasa telah
mengajar individu tersebut berhadapan dengan perkara yang menjadi
ketakutan dan kegelisahan mereka. Individu yang mengalami kemurungan
akan mengalami simptom perubahan fizikal seperti penurunan berat badan,
individu tersebut beranggapan jika berpuasa berat badan akan berkurang dan
tidak mahu menjalani ibadah Puasa (Khairul Azhar 2014). Maka, terapi
puasa ini dapat membantu individu yang mengalami kemurungan untuk
berhadapan dengan ketakutan dan kebimbangan sendiri. Akhirnya akan
memulihkan masalah yang dihadapi jika istigamah dalam melakukannya.

Berdoa
Seterusnya ialah dengan berdoa. Dalam usaha berjuang untuk membuang
keburukan dalam diri, manusia sering menghadapi pelbagai dugaan dan
cubaan. Oleh itu, doa merupakan senjata bagi seorang mukmin bagi
mendapat kekuatan daripada Allah SWT. Manusia disuruh berdoa kepada-
Nya agar segala usaha yang dilakukan berjaya dan mendapat keberkatan
daripada-Nya (Zuridan 2010). Doa merupakan jalan yang disediakan oleh
Allah untuk hambanya meminta tidak kira sama ada yang berkaitan fizikal
dan spiritual (Rashidib 2017). Firman Allah SWT dalam Siirah al-Bagarah
(2:186):
° > o > v 2o w £

Maksudnya: “Dan apabila hamba-hamba-Ku bertanya kepadamu
tentang Aku, maka (jawablah), bahwasanya Aku adalah dekat. Aku
mengabulkan permohonan orang yang berdoa apabila ia memohon
kepada-Ku, maka hendaklah mereka itu memenuhi (segala perintah-

Ku) dan hendaklah mereka beriman kepada-Ku, agar mereka selalu
berada dalam kebenaran.”

Selain daripada amalan solat, puasa dan doa yang diterangkan di atas,
terdapat banyak lagi amalan-amalan yang boleh dilakukan bagi
menghindarkan diri daripada sifat-sifat madhmimah. Antaranya ialah
berzikir, bermuhasabah, beristighfar, selawat ke atas Nabi Muhammad
SAW, mengingati mati, mengingati akhirat, dan merapatkan diri dengan
orang-orang yang baik (Basri et al. 2013). Jelaslah bahawa, kunci utama
kepada psikoterapi Islam ini ialah untuk mendekatkan jiwa manusia kepada
Allah SWT. Jiwa yang dekat dengan Allah SWT ialah jiwa yang selalu
mengingati-Nya, jiwa yang penuh pengharapan dengan-Nya, jiwa yang
yakin dengan ketentuan-Nya, atau jiwa yang dipenuhi dengan sifat-sifat
mahmudah seperti takwa, tawakal, reda, pasrah, sabar, tidak cinta dunia, dan
lain-lain lagi. Ini secara tidak langsung mengurangkan potensi dalam
penguasaan sifat-sifat madhmiimah dalam diri yang boleh memberi kesan
buruk kepada jiwa (Basri et.al 2013). Sifat-sifat mahmudabh terhasil daripada
terapi ibadah yang mampu menjadi penawar kepada masalah kejiwaan
seperti kebimbangan dan kemurungan.

Amalan yang baik dapat menghindarkan seseorang dalam berfikiran
yang negatif sehingga memberi tekanan yang berat pada diri. Tekanan yang
berlebihan akan menyebabkan seseorang itu mengalami kemurungan.
Amalan kebaikan perlu dilakukan secara istigamah untuk mendapatkan hasil
yang baik dalam kehidupan seseorang. Allah SWT akan membantu dan
melindungi hamba-Nya dalam mengatasi segala permasalahan termasuk
masalah mental dan kemurungan apabila melaksanakan amalan yang
disarankan dalam Islam. Namun, individu yang mengalami kemurungan
perlu berusaha dan memperbanyakkan berdoa dengan penuh kesabaran dan
istigamah untuk meminta sesuatu pertolongan daripada Allah SWT.

KESIMPULAN

Antara kaedah atau strategi kerohanian yang boleh dipraktikkan oleh
individu yang mengalami kemurungan seperti solat fardu lima waktu,
berzikir, berpuasa, dan melakukan solat sunat taubat. Elemen kerohanian ini
juga boleh dijadikan sebagai tugasan kepada pesakit supaya menjadi
kebiasaan dalam kehidupan seharian. Bukan sahaja ibadah solat, ibadah-
ibadah lain juga seperti zakat, puasa dan membaca al-Quran dan lain-lain
yang mempunyai fungsi terapi yang tersendiri mampu memberi kesan positif

terhadap jiwa. Masalah kemurungan ini bukan lagi satu isu yang baharu.
Oleh itu, langkah-langkah atau intervensi harus dilaksanakan untuk
membendung masalah ini. segala intervensi yang dilakukan dapat
membantu individu untuk merawat masalah gangguan kejiwaan dan
memberi panduan kepada pesakit kemurungan untuk memperbaiki
kehidupan agar lebih harmoni dan sejahtera. Kaedah tarbiah dilihat sebagai
pendekatan yang bersesuaian bukan sahaja dengan keadaan persekitaran
mereka malah bersesuaian dengan faktor latar belakang mereka.

Personaliti Pendakwah Dalam Menyantuni
Masyarakat Non-Muslim

Personality of The Preachers in Serving Non-Muslim Community

NURUL IZZAH CHE ZAIDI*

ABSTRAK

Pendakwah merupakan teras utama dalam pelaksanaan usaha dakwah kepada
masyarakat non-Muslim. Personaliti pendakwah mampu menjadi satu tarikan untuk
mendekati sasaran dakwah supaya mereka dapat menerima Islam. Mendekati non-
Muslim memerlukan kepada tahap personaliti yang tinggi kerana kedudukan
mereka yang belum lagi Islam. Pendekatan yang lembut dan berhikmah sangat
diperlukan dan ini boleh dilakukan oleh personaliti pendakwah yang hebat
sebagaimana yang ditunjukkan oleh Rasulullah SAW dalam mendekati masyarakat
Jahiliyyah. Sehubungan itu, artikel ini bertujuan untuk membincangkan personaliti
pendakwah dalam menyantuni masyarakat non--Muslim dan mempengaruhi
mereka untuk menerima dakwah yang disampaikan. la dilakukan berdasarkan
kepada kajian lepasan dalam bidang dakwah dan personaliti dalam menyantuni
masyarakat non-Muslim. Artikel ini merumuskan bahawa pembentukan personaliti
pendakwah yang dibentuk melalui ciri luaran dan dalaman mampu menghadapi
segala dugaan dan cabaran dalam berdakwah. Antara ciri-ciri yang membentuk
personaliti pendakwah dalam menyantuni non-Muslim ialah menyantuni dengan
akhlak yang mulia, kesabaran, sifat-sifat kepimpinan, dakwah bi al-4al, contoh
teladan, sikap prihatin dan empati, amalan berziarah, penampilan yang kemas dan
sikap bermasyarakat. Personaliti yang baik mampu memberi keberkesanan kepada
dakwah yang disampaikan.

Kata kunci: personaliti, pendakwah, menyantuni, non-Muslim, dakwah

ABSTRACT

The preacher is the main core in the implementation of da‘'wah to non-Muslim
society. The personality of a preacher can be an attraction to reach the targets of
da’wah so that they can accept Islam. Approaching non-Muslims requires a high
level of personality because the position of those who are not yet Muslims. A gentle
and wisdom approach is very necessary and this can be done by the great preacher



20 | Personaliti Pendakwah Dalam Menyantuni Masyarakat Non-Muslim

personality as shown by the Rasulullah SAW in reaching the Jahiliyyah community.
In this regard, this article is intended to discuss the personality of the preacher in
servings to the society of non-Muslim and to influence them to accept the Da'wah
delivered. It is based on a past researches in the field of Da'wah and personality of
the preacher in servings to the society of non-Muslim. This article concludes that
the formation of a preacher personality that was formed through external and
internal characteristics is capable face all the challenges in preaching. Among the
characteristics that formed a preacher personality in servings to the society of non-
Muslim are noble moral, patience, leadership, da'wah bil al-Hal, role model, caring
attitudes and empathy, pilgrimage practices, neat appearances and communities
attitudes. Good personality can give the effectiveness to the da’wah delivered.

Keywords: personality, preacher, manner, serving non muslims, da’'wah
PENGENALAN

Personaliti melambangkan ciri atau sifat keperibadian yang membezakan di
antara seseorang individu dengan individu yang lain. la menyebabkan
seseorang itu unik berbanding yang lain dalam banyak perkara. Keunikan
tersebut bukan sahaja mewujudkan kepelbagaian tingkah laku, malah ia
secara langsung telah memberi impak terhadap pencapaian kerja seseorang
individu (Wan Suriati 2014). Zaydan (1993) menjelaskan bahawa
pendakwah dalam konteks ilmu dakwah merupakan insan yang berperanan
penting untuk menyebarkan ajaran Islam kepada masyarakat. Mustafa
(2007), Abdullah Nasih ‘Ulwan (1988) dan Burhanuddin et al. (2018)
menyatakan bahawa pendakwah adalah insan yang baik, contoh teladan dari
segi akhlak dan moral untuk masyarakat sekeliling dan sekali gus dituntut
lebih berkualiti serta mampu menterjemah dan mentafsir hal-hal yang
berkaitan dengan dakwah Islamiah dalam kalangan masyarakat.

Pendakwah yang berkredibiliti mampu mendapat kepercayaan di
kalangan golongan sasaran, khususnya non-Muslim. Faktor ini dirujuk
kepada penguasaan pendakwah terhadap semua aspek yang berkaitan
dengan dakwah dan latar belakang sasaran dakwah (Abd Hadi et al. 2017).
Namun begitu, timbul permasalahan apabila personaliti yang ditonjolkan
oleh golongan yang bergelar pendakwah itu sendiri mencacatkan usaha
dakwah dan menimbulkan persepsi negatif dalam kalangan sasaran dakwah.
Kajian yang dilakukan oleh Hood Salleh (1991) menyatakan bahawa salah
satu punca kepada kegagalan berdakwah kepada orang Asli ialah pendakwah
kurang bersedia dari aspek pengurusan sahsiah dan sering mempamerkan
imej angkuh kepada sasaran dakwah. Permasalahan ini menyebabkan orang
Asli tidak berminat dengan mesej dakwah yang disampaikan.

Selain itu, Zulkefli Aini et al. (2017) mendapati terdapat segelintir
pendakwah tidak mengambil berat mengenai isi kandungan percakapannya
dan maklumat yang disampaikan sehinggakan berlakunya salah faham
dalam kalangan masyarakat orang Asli. Ini menunjukkan aspek kebenaran
dan kejujuran melalui kata-kata dan tindakan pendakwah saling berkait
antara satu sama lain. Hal ini selari dengan dapatan kajian Adawiyah et al.
(2014) yang menyatakan bahawa faktor kegagalan dakwah berpunca
daripada teknik pendekatan dan penampilan yang ditonjolkan oleh diri
seorang pendakwah. Kajian yang dilakukan oleh Ibrahim (2017) mendapati
bahawa kelemahan berbahasa Cina dalam kalangan pendakwah
menyebabkan Islam tidak dapat disebarkan secara menyeluruh kerana
sebahagian besar dari kalangan masyarakat Cina di Pulau Ketam tidak fasih
untuk berbahasa Malaysia. Ini menunjukkan penguasaan pelbagai bahasa
memberi nilai tambah kepada personaliti pendakwah.

Dakwah kepada non-Muslim memerlukan kepada personaliti yang
kuat kerana terdapat pelbagai cabaran perlu dihadapi dan ditangani oleh para
pendakwah dalam usaha dakwah yang digerakkan kepada masyarakat non-
Muslim sebagaimana kajian Syarul Azman et al. (2018), Zulkiple (2017),
Khairul Azhar et al. (2019 & 2013) iaitu persepsi negatif terhadap Islam,
salah faham terhadap Islam dan budaya Melayu, pengaruh media massa
yang tidak beretika dan lain-lain lagi. Cabaran yang dihadapi memerlukan
pendakwah mempunyai kredibiliti yang tinggi dan profesional untuk
mendepani segala cabaran dan rintangan demi memastikan agama Islam
terus tertegak dengan kukuhnya di dunia ini dan tidak menggoyahkan
semangat untuk terus berdakwah.

Sebagai contoh, personaliti dan keperibadian yang ditonjolkan oleh
Rasulullah SAW ketika berdakwah di Taif. Penduduk Taif ketika itu adalah
penyembah berhala bernama al-Lat dan mempunyai rumah ibadat yang
khusus. Baginda dihalau dan dicerca oleh Bani Thaqgif. Malah, baginda
dibaling batu sehingga berdarah. Namun, Rasulullah SAW menerima cacian
dengan tenang dan sabar. Baginda tidak menaruh dendam sedikit pun kepada
mereka walaupun dilakukan dengan bermacam-macam perkara untuk
menentang dakwahnya (Said Ramadhan 2001). Personaliti dan keperibadian
yang ditonjolkan oleh Rasulullah SAW ketika berhadapan dengan cabaran
berdakwah wajar dicontohi kerana tidak mudah melatah bahkan terus
mengatur strategi untuk menyebarkan Islam di Taif. Ini menunjukkan
baginda adalah model personaliti yang terunggul. Baginda mempunyai
personaliti dan akhlak yang paling baik dan terpuji. Akhlak yang
ditunjukkan oleh baginda adalah akhlak al-Quran dan merupakan akhlak
yang dikehendaki oleh Allah SWT (Fariza et al. 2017)

Dengan ini, dapat disimpulkan bahawa kejayaan dakwah terletak di
atas pendakwah di mana mereka merupakan faktor yang terpenting untuk
menarik perhatian sasaran. Oleh itu, objektif penulisan ini bertujuan untuk
membincangkan personaliti pendakwah dalam menyantuni non-Muslim
sehingga sasaran tertarik dan terpengaruh dengan agama Islam.

DEFINISI PERSONALITI

Personaliti adalah penyusunan sistem pemikiran dan fizikal yang
berkembang dan berubah ubah dari semasa ke semasa mengikut keadaan di
dalam diri seseorang (Allport 1961). Personaliti juga merupakan susunan
pola-pola tingkah laku manusia yang bersesuaian mengikut kehidupan
mereka (Mischel 1981). Personaliti membolehkan seseorang individu itu
efektif untuk berinteraksi dan bersosial kerana mereka dilihat sebagai
seseorang yang mempunyai personaliti yang menarik, teruk atau langsung
tiada personaliti (Hergenhahn & Olesen 1999). Manakala Mizan Adiliah et
al. (2004) menyatakan personaliti adalah bagaimana seseorang individu itu
berinteraksi dengan orang lain dan menyesuaikannya dengan keadaan
sekeliling termasuklah perbezaan karakter yang mempengaruhi tingkah laku
seseorang. Namun begitu, kebiasaannya personaliti didefinisikan melalui
istilah daya tarikan sosial. Seseorang yang mempunyai personaliti yang baik
merupakan seseorang yang dapat menarik orang lain dengan keupayaannya
untuk seiring dengan mereka.

Personaliti menurut perspektif Islam ialah sahsiah atau akhlak.
Akhlak terbahagi kepada dua jenis iaitu akhlak yang terpuji dan akhlak yang
tercela. Akhlak juga turut diertikan sebagai budi pekerti. Kedua-dua jenis ini
sama ada yang terpuji atau yang tercela merangkumi dua dimensi iaitu yang
zahir dan yang batin (Shahabudin & Rohizani 2002). Al-Ghazali (1988)
menyatakan personaliti menerangkan tentang keadaan jiwa. Menerusi jiwa
terbit semua perbuatan yang senang atau mudah, tanpa memerlukan
pemikiran dan penelitian. Jikalau dari jiwa itu muncul perbuatan yang baik
dan terpuji menurut akal dan syariat agama, itu dinamakan personaliti yang
baik dan jika perbuatan buruk muncul dari jiwa seseorang, maka ia
dinamakan personaliti yang buruk. Personaliti individu itu dapat dibaiki
melalui usaha dan latihan jiwa yang sesuai. Beliau yakin agama memainkan
peranan penting untuk membaiki personaliti individu. Personaliti yang
dimaksudkan di sini ialah akhlak. Manakala proses pembaikan personaliti
yang dimaksudkan al-Ghazali (1988) ialah mendidik hati supaya
mempunyai kekuatan untuk mengawal nafsu syahwat dan tingkah laku

individu. Apabila hati berkuasa mengawal nafsu syahwat maka akan lahirlah
personaliti yang baik.

Semua aspek kehidupan manusia adalah berasaskan kepada dua
sumber utama yang tidak boleh dibahaskan lagi iaitu al-Quran dan hadis.
Begitu juga dengan personaliti dan akhlak dalam Islam kerana kedua-duanya
dapat memberikan panduan yang jelas, kemas dan mantap untuk membina
serta membentuk akhlak mengikut acuan Islam (Nurul Hudani & Baharudin
2016). Hal ini selari dengan kajian Ahmad Fakhrudin et al. (2018) yang
menyatakan bahawa di antara tuntutan al-Quran dan hadis kepada umat
Islam ialah membentuk personaliti diri yang baik dan berakhlak mulia.
Bahkan melalui kedua-dua sumber tersebut juga akan menentukan
personaliti yang baik ataupun personaliti yang buruk. Menurut Ahmad Amri
(2009) sumber personaliti Islam bukan melalui hasil pemikiran rasional
manusia semata-mata dan berbeza dengan sumber personaliti Barat yang
dipengaruhi oleh faktor peribadi seseorang ahli psikologi, aliran pemikiran
pada sesuatu zaman dan ciri-ciri populasi dalam sesuatu kelompok manusia.

Secara umumnya, personaliti merujuk kepada satu set karakter
tertentu yang ada dalam diri manusia atau diistilahkan juga sebagai pola-
pola tingkah laku manusia. Personaliti dapat dilihat menerusi tingkah laku
seseorang. Tingkah laku merupakan sebahagian sistem yang menghasilkan
personaliti seseorang individu. Jika seseorang individu berpegang teguh
kepada ajaran agama, maka secara langsung akan mempengaruhi diri untuk
berubah ke arah yang lebih baik.

PEMBENTUKAN PERSONALITI PENDAKWAH

Personaliti hendaklah dibaiki dengan latihan dan mujahadah yang
bersungguh-sungguh. Proses latihan dan mujahadah dalam pembentukan
personaliti yang baik adalah syarat utama mencapai kebahagiaan dan
keselamatan. Personaliti yang baik itu tercapai apabila individu dapat
mengawal hawa nafsu supaya tunduk di bawah penguasaan akal yang
dikawal oleh hati yang terdidik. Personaliti yang baik muncul apabila
individu dapat mengawal nafsu syahwat dan kekuatan marah supaya berada
dalam keadaan sempurna iaitu ditengah-ditengah antara keadaan melampau
dan keadaan terlalu lemah. Ini kerana nafsu syahwat dan kekuatan marah
tidak perlu ada dalam diri individu (Fariza et al. 2017).

Dalam konteks dakwah, personaliti pendakwah merupakan salah
satu tarikan dakwah dalam menarik perhatian sasaran dakwah. Tarikan
dakwah adalah sesuatu yang menarik di antara pendakwah dan sasaran

dakwah. la dilihat bagaimana pendakwah mampu mempengaruhi sasaran
dakwah dan sasaran dakwah pula tertarik dengan dakwah yang disampaikan
(H.M. Ariffin 1977). Personaliti yang baik akan membawa kepada suatu
kualiti dalam amalan perkhidmatan kerja yang produktif dan seterusnhya
menyumbang ke arah pencapaian objektif dakwah. Perbincangan mengenai
personaliti pendakwah mempunyai skop kajian yang berbeza. Mizan Adilian
et al. (2014) menyatakan personaliti pendakwah dibentuk berdasarkan
kepada ciri luaran dan dalaman seorang pendakwah bagi memperkukuhkan
personaliti itu. Ciri-ciri luaran dan dalaman mempengaruhi sesuatu tindakan
yang menentukan keperibadian yang berbeza dengan orang lain (Uthman
1985).

Gabungan antara ciri-ciri luaran dan dalaman membentuk
personaliti pendakwah yang baik dan mampu menghadapi segala dugaan
dalam berdakwah. Hal ini disebabkan diri manusia terdiri daripada dua unsur
penting iaitu unsur jasmaniah (luaran) dan unsur rohaniah (dalaman).
Sesuatu tingkah laku manusia adalah berpunca daripada manusia itu sendiri.
Setiap tingkah laku merupakan perlakuan jasad yang bersifat luaran yang
terhasil daripada perlakuan jiwa yang bersifat dalaman seperti emosi, sikap,
motivasi dan sebagainya (al-Ghazali 1988). Namun begitu al-Ghazali (1988)
lebih menekankan dalaman berbanding luaran dengan mengambil kira aspek
kekuatan spiritual, kerohanian dan penguasaan hati yang baik dalam
pembentukan personaliti.

Ali Abdul Halim (1993) menyatakan bahawa seseorang pendakwah
perlu mempunyai ciri-ciri luaran dan dalaman seperti memiliki akhlak yang
mulia, berilmu pengetahuan, memiliki sifat-sifat kepimpinan, memiliki
kemampuan aplikasi iaitu berkemampuan dalam melakukan kerja dakwah,
mempunyai rasa mahabbah pada Allah, mempunyai rasa khauf pada Allah
dan mempunyai sifat rendah diri. Manakala, Khairul Azhar et al. (2013) pula
berpandangan seseorang pendakwah perlu memiliki ciri-ciri dalaman seperti
kesabaran yang tinggi. Sementara itu, Aidh (2007) menyatakan ciri-ciri
luaran dan dalaman yang diperlukan pendakwah ialah memiliki sikap
prihatin dan empati, memiliki sikap bermasyarakat dan menggunakan
bahasa yang mudah difahami oleh sasaran dakwah. Mohd Nor (2014) dan
Salasiah (2005) memberikan ciri-ciri luaran bagi seseorang pendakwah ialah
mempunyai penampilan yang ceria, manis dan kemas. Ciri-ciri tersebut amat
penting bagi diri seorang pendakwah yang menggambarkan diri dan cara
pembawaan dirinya untuk berhadapan dengan sasaran dakwah sama ada
Muslim atau non-Muslim.

Kesimpulannya, personaliti pendakwah dapat dibentuk berdasarkan
kepada ciri-ciri luaran dan dalaman di antaranya memiliki akhlak yang

mulia, memiliki kesabaran yang tinggi, berilmu pengetahuan, memiliki
sifat-sifat kepimpinan, memiliki kemampuan aplikasi yakni berkemampuan
dalam melakukan kerja dakwah dan sebagainya. Para pendakwah
diibaratkan sebagai cermin kepada sesebuah pembangunan akhlak suatu
bangsa. la merupakan orang yang pertama dilihat dan dinilai akhlaknya. Jika
akhlaknya baik, maka masyarakatnya akan baik, jika buruk akhlaknya maka
masyarakat tidak mempunyai pegangan lagi. Oleh itu, pendakwah perlu
dilihat sebagai pemimpin yang berkeupayaan memimpin, merancang dan
menguasai ilmu terkini seiring dengan perkembangan dunia semasa agar
proses penyampaian dakwah berjalan dengan baik.

PERSONALITI PENDAKWAH DALAM
MENYANTUNI NON MUSLIM

Menyantuni masyarakat non-Muslim hendaklah dilakukan dengan begitu
rapi supaya mereka dapat menerima dan berasa selesa dengan apa yang
dilakukan. Mereka amat memerlukan kepada pendedahan dan mahu melihat
penghayatan yang sedang dilaksanakan oleh masyarakat Islam itu sendiri.
Berhanundin (2017) menyatakan terdapat beberapa kaedah untuk menarik
mereka kepada Islam dengan tidak memaksa tetapi penuh kerelaan dan
pilihan sendiri iaitu:

1. Menyantuni dengan akhlak yang mulia

Masyarakat non-Muslim sewajarnya dilayani dengan baik dan penuh hormat
serta bercakap dengan mereka penuh adab, tanpa menggunakan bahasa yang
kasar atau kesat. Pendakwah perlu istigamah dengan akhlak, amalan dan
muamalat Islam sehingga tercapai ajaran dan nilai Islam pada sahsiah.
Natijahnya, umat Islam akan disegani dan Islam tidak diperlekehkan. Maka,
pendakwah hendaklah menyantuni non-Muslim dengan penuh hikmah agar
mereka terpanggil untuk mengucap dua kalimah syahadah.

Menurut Abd Hadi dan Fakhrul Adabi (2015), di antara faktor yang
mendorong masyarakat non-Muslim di Pedalaman Pensiangan, Sabah
memeluk Islam ialah penghayatan akhlak Islam yang ketara seperti suka
membantu, rajin, baik dengan ibu bapa, bersikap lemah lembut dan
mempunyai budi pekerti yang baik. Faktor ini juga mendorong sebahagian
ahli keluarga atau saudara mara mereka menerima dakwah Mohd Fadli
Yusof di Kampung Padang, Sepulut kerana memberikan kesan positif
kepada perubahan diri seseorang selepas memeluk Islam. Mereka tetap
mengekalkan hubungan dengan ahli keluarga, rakan-rakan dan saudara mara

yang bukan Islam seperti biasa selepas memeluk Islam. Keadaan ini turut
mendorong segelintir ibu bapa di pedalaman untuk memberi keizinan anak-
anak mereka untuk memeluk Islam.

2. Menyantuni dengan kesabaran

Masyarakat non-Muslim masih terikat dengan amalan-amalan lama dan
kebanyakan mereka yang dibimbing menyatakan kehidupan mereka tanpa
tujuan akhir dan hanya sekadar menghabiskan sisa-sisa hidup di dunia ini.
Ada juga peribadatan yang menggunakan perantaraan. Sebenarnya mereka
masih keliru dan samar untuk menyatakan hakikat sebenar erti kehidupan
dan mencari satu jalan yang mempunyai matlamat, arah tuju yang sejati
dalam kehidupan. Oleh itu, Islam perlu menangani permasalahan mereka
dengan bijaksana dan berwaspada menerusi tindakan ke arah perubahan
secara berperingkat. Hal ini bertujuan untuk memberi pengajaran dan
pengetahuan yang lebih sempurna serta tidak menakutkan mereka dengan
kesucian Islam. Usaha seumpama ini perlu dibezakan dengan amalan yang
perlu ditekankan ke atas masyarakat Islam yang sudah lama memahami dan
menghayatinya (Berhanudin 2017).

Penyampaian secara jelas dan terang daripada pendakwah tentang
sesuatu perkara seharusnya bertujuan menimbulkan kesedaran sehingga
menghasilkan tindak balas yang positif terhadap sasaran dakwah (Ab. Aziz
2001). Pendakwah memainkan peranan untuk menjelaskan sesuatu
persoalan dan mempamerkan kebenaran sesuatu mesej yang disampaikan
iaitu perlu bermula dengan diri pendakwabh itu sendiri untuk menjadi contoh
kepada sasaran dakwah. Aspek ini secara tidak langsung dapat membina rasa
kebersamaan antara pendakwah dengan sasaran dakwah selain
meningkatkan kepercayaan mereka terhadap perbuatan pendakwah (Zulkefli
Aini et al. 2018). Pendakwah memiliki kesabaran yang tinggi mampu
menahan segala dugaan dan cabaran dalam melaksanakan gerak kerja
dakwah. Sifat Sabar ini sangat diperlukan dalam berdakwah bagi
meneguhkan pendirian dan tekad mereka serta mampu mengikis rasa
kecewa jika objektif dakwah itu tidak berhasil (Khairul Azhar et al. 2013).

3. Menyantuni dengan sifat-sifat kepimpinan

Masyarakat non-Muslim diberi pilihan sama ada untuk menerima atau
menolak Islam dengan tidak ada paksaan ke atas mereka. Mereka boleh
menilai dengan melihat kepada keperluan fitrah semula jadi yang ada dalam
diri mereka. Islam sentiasa membenarkan pendakwah mempermudahkan
dan mencari alternatif bagi memberi kelonggaran dalam beberapa hal

kepada non-Muslim dan saudara yang baru memeluk Islam. Pendakwah
perlu memiliki kebijaksanaan dalam mengatasi permasalahan-permasalahan
yang timbul dalam kalangan sasaran dakwah. Mereka perlu diberi
pemahaman terhadap konsep ketuhanan, keagungan akhlak Islam yang
mulia dan kemurnian amalan pergaulan yang bercirikan kesejahteraan
sejagat yang berpaksi kepada hak kemanusiaan (Berhanudin 2017). Seorang
pendakwah harus menyesuaikan gaya bahasanya dengan tingkat
kemampuan akal dan kefahaman sasaran dakwah (Aidh 2007).) Nasihat dan
teguran juga perlu dilakukan secara beradab dan tidak menzahirkan kritikan
yang boleh merendahkan air muka penerima dakwabh. Perkara ini disebabkan
pendakwah dianggap sebagai model yang menampilkan imej Islam dan
sentiasa menjadi perhatian masyarakat sekeliling (Zulkefli Aini et al. 2018)

Di samping itu juga, Zaydan (1993) turut berpendapat bahawa
pendakwah tidak seharusnya meninggikan suara, tidak marah, tidak
menghina dan pendakwah seharusnya menggunakan kata-kata yang
bersesuaian, bersikap lemah lembut dan pengasih, tanpa menggunakan kata-
kata yang boleh menyinggung perasaan sasaran dakwah. Pada masa yang
sama, pendakwah perlu menggunakan kata-kata yang meyakinkan dan boleh
menerang kebenaran. Jika sasaran dakwah masih degil dan menggunakan
emosi serta menolak kebenaran, pendakwah seharusnya mengalah.

4. Menyantuni melalui Dakwah Bi al-Hal

Tarikan ke arah menjadikan Islam sebagai satu cara hidup menjadi objektif
utama dakwah. la akan lebih berkesan berbanding pendakwah menceritakan
tentang pelbagai keindahan hidup dalam Islam, tetapi tidak
menterjemahkannya secara praktis. Menurut Zulkefli Aini et al. (2018),
faktor yang menyebabkan dakwah bi al-hal diterima dengan baik ialah
pendakwah mempamerkan keperibadian dan perbuatan baiknya sehingga
boleh mempengaruhi kepercayaan sasaran dakwah terhadap perubahan
fikiran dan tingkah laku seperti yang dilakukan oleh pendakwah. Di samping
itu, mereka lebih mudah dipengaruhi melalui pendekatan sedemikian
berbanding apa yang mereka dengar daripada siri ceramah atau penerangan
secara teori daripada pendakwah.

Oleh yang sedemikian, setiap perilaku dan amalan harian para
pendakwah dan umat Islam hendaklah mencerminkan kesucian Islam yang
menjamin kesejahteraan dan ketenteraman sejagat. Setiap tindakan akan
dilihat oleh masyarakat non-Muslim untuk dinilai sebelum mereka
menerima Islam. Dengan kata lain tingkah laku dan tindakan harian
merupakan suatu dakwah bi al-hal. Oleh sebab itu tindakan dan tingkah laku

perlu berasaskan nilai tauhid, mengikut syariat Islam untuk melambangkan
kemurnian Islam dan bentuk ajakan kepada kesempurnaan Islam (Mohd Nor
2014).

5. Menyantuni melalui contoh teladan

Kerjaya seorang guru secara langsung menjalankan tugas-tugas seorang
pendakwah (Raudah et al. 2017). Ini bermakna guru berkemampuan untuk
melakukan kerja dakwah sepanjang sesi pengajaran dan pembelajaran.
Konsep guru penyayang mampu memberikan impak positif kepada semua
golongan pelajar tanpa mengira agama, bangsa dan kaum. Dalam konsep
pendidikan, model teladan guru merupakan dakwah. Seorang guru mengajar
muridnya ilmu Matematik, Sains, Geografi dan sebagainya. Akhlak
perwatakan guru sentiasa menjadi perhatian dan ikutan para pelajar.
Andainya kaedah dan pendekatannya garang atau menakutkan pelajar, ia
pasti memberi kesan dan ikutan kepada pembangunan peribadi pelajar. Oleh
yang demikian, sebagai seorang pendidik suburkan budaya pendidikan
sebagai satu dakwah yang penuh kasih sayang tanpa prasangka dan
berhikmah kepada para pelajar agar dapat mempertingkatkan kualiti dakwah
supaya lebih mantap dan efektif (Mohd Nor 2014).

Hal ini diperkukuhkan daripada pendapat Abdul Rahman (1983)
bahawa guru agama terutamanya perlu bertanggungjawab menarik minat
individu dan masyarakat supaya memeluk Islam dan mengamalkan
ajarannya dalam seluruh kehidupannya. Guru agama juga bertanggungjawab
menerapkan nilai-nilai akidah yang mantap ke dalam diri murid-muridnya
supaya menjadi hamba Allah SWT yang soleh yang mempunyai pengaruh
yang besar terhadap keberkesanan sesuatu pendidikan melalui keperibadian
dan etika kerja mereka (Kamarul Azmi & Ab. Halim 2017). Turut disokong
dengan Che Zakiah (2005) bahawa personaliti guru Pendidikan Islam
mempunyai hubungan signifikan dengan sikap pelajar di mana dapat
membentuk sahsiah dan personaliti pelajar. Hal ini jelas membuktikan
bahawa personaliti guru Pendidikan Islam mempengaruhi pembentukan
akhlak dan peribadi pelajar sama ada dari aspek pergaulan mereka, motivasi
belajar mereka dan penghayatan agama mereka (Asnuurien Najma & Azlin
Nurhaini 2013).

6. Menyantuni melalui sikap prihatin dan empati

Pendakwah perlu memiliki sikap prihatin dan empati kepada sasaran dakwah
dengan berusaha mengambil berat, suka dan duka yang dialami oleh mereka
terutamanya yang hidup dalam kemiskinan dan kesusahan (Aidh 2007).

Sebagai contoh, masyarakat Cina lebih menyukai orang Islam yang prihatin
dan sedia membantu menyelesaikan masalah dan kesusahan yang menimpa
kehidupan dan komuniti mereka terutamanya dalam aspek sosio-ekonomi
sekali gus boleh mengubah persepsi negatif mereka terhadap akhlak orang
Islam (Lee Yok Fee 2009). Tambahan pula, masyarakat Cina ini adalah
sebuah masyarakat yang agak mementingkan kebendaan dalam kehidupan
mereka. Hal ini dibuktikan dengan kajian Mahadi Mohd (1996) bahawa
fahaman materialistik yang begitu menebal dalam hati orang Cina
menyebabkan mereka berfikir bahawa kesenangan hidup adalah yang paling
utama dalam hidup mereka.

7. Menyantuni melalui amalan berziarah

Ziarah merupakan satu usaha mendampingi diri dengan non-Muslim yang
digalakkan oleh Islam terutama di waktu-waktu yang diperlukan seperti
ketika mereka sakit, bermasalah, mahukan pertolongan dan seumpamanya.
Ziarah boleh melapangkan dada mereka dan memberi ketenangan. Dalam
masa yang sama, Kkita boleh menceritakan khabar berita yang
menggembirakan tentang kehidupan di samping cuba mewujudkan
keharmonian dan kelembutan Islam yang boleh menarik mereka ke arah
Islam. Mereka amat memerlukan pertolongan dalam bentuk bimbingan
kerohanian pada saat-saat kegentingan ini (Berhanudin 2017).

Hal ini selari dengan kajian yang dilakukan oleh Aminudin dan
Akila (2012) berpendapat bahawa dalam usaha berinteraksi, Islam
menggalakkan amalan ziarah antara satu sama lain, tanpa mengira latar
belakang agama dengan menjaga adab yang telah ditetapkan. Dengan kata
lain interaksi dalam Islam merujuk kepada tujuan untuk saling mengenali
antara satu sama lain atau dikenali sebagai al-taaruf. Interaksi sesama
individu akan menghasilkan perhubungan yang membawa kerjasama yang
baik dalam pelbagai perkara sama ada yang melibatkan lingkungan etnik
yang sama ataupun yang berlainan.

Menurut Abd Hadi dan Fakhrul Adabi (2015), di antara tarikan
dakwah yang digunakan oleh Mohd Fadli Yusof ialah pendekatan ziarah,
memberi hadiah dan memberi makan. Beliau sentiasa memberikan hadiah
kepada non-Muslim setiap kali melakukan ziarah, sekalipun dalam ziarah
susulan. Tujuannya adalah untuk mengukuhkan hubungan di atas ziarah
yang dilakukan. Keadaan ini telah menarik perhatian non-Muslim kerana
mereka sentiasa mendapat buah tangan dalam setiap ziarah. Ini
menunjukkan Mohd Fadli Yusof telah berjaya membina hubungan baik
dengan non-Muslim melalui ziarah dan memberi sumbangan secara

berulang-ulang. Ab Aziz (1995) menjelaskan bahawa sikap gembira yang
ditunjukkan non-Muslim semasa menerima ziarah orang luar dapat
memudahkan mesej dakwah disampaikan dengan berkesan. la dianggap
sebagai suatu bentuk pengukuhan dalam membina atau mengekalkan
hubungan baik dengan non-Muslim dan membina persepsi positif serta dapat
menggelakkan sifat curiga. Di samping itu, pendakwah perlu membiasakan
diri untuk sentiasa berinteraksi dengan masyarakat non-Muslim sehingga
mereka merasa disantuni dengan mesra (Muhammad Zaki 2011). Seseorang
pendakwah yang kerap berinteraksi dengan masyarakat non-Muslim seperti
kerap mengadakan pertemuan secara bersemuka dengan mereka akan dapat
meningkatkan daya pengaruh (Siti Fadilah & Muhammed 2017).

8. Menyantuni melalui penampilan yang kemas

Penampilan seorang pendakwah turut memberi pengaruh ke atas
keberkesanan dakwahnya. Terdapat dua jenis penampilan diri iaitu
penampilan fizikal dan penampilan peribadi yang perlu diberikan penekanan
oleh seseorang pendakwah dalam usaha menjadikan seorang pendakwah
yang disegani dan cemerlang (Salasiah 2015). Menurut Rozmi Ismail
(2011), penampilan menarik dilihat sebagai faktor yang mempengaruhi
dalam tarikan interpersonal dan keutamaan dalam interpersonal. Walaupun
faktor kecantikan dianggap mudah disukai, namun keadaan fizikal
seseorang seperti kekemasan, penampilan dan pakaian turut menarik
perhatian.

Hal ini diperkukuhkan lagi dengan kajian yang dilakukan oleh
Abdul Hadi dan Fakhrul Adabi (2015) berkaitan pandangan non-Muslim
yang tertarik dengan cara berpakaian seorang muslim baik lelaki mahupun
wanita kerana menutup aurat dan menjaga maruah. Malah dalam keadaan
berpakaian yang menepati syarak, seseorang itu masih boleh melakukan
aktiviti di pedalaman dengan keadaan yang bersih. Penampilan tersebut
telah menarik perhatian non-Muslim terhadap dakwah Mohd Fadhli Yusof
di Sabah. Joseph (2006) menerangkan bahawa manusia yang mempunyai
fizikal yang menarik lebih disukai daripada manusia yang tidak mempunyai
fizikal yang menarik.

9. Menyantuni melalui sikap bermasyarakat

Pendakwah perlu menghiasi diri dengan sikap suka bermasyarakat dan
berusaha menjadikan dirinya disenangi oleh masyarakat tanpa mengira
agama bangsa dan kaum. Hal ini kerana kerja dakwah ini melibatkan
masyarakat. Pendakwah yang tidak memiliki sikap sebegini akan susah

menempatkan diri dan menyukarkan kerja dakwah. Contohnya, pendakwah
yang biasa bergaul dengan masyarakat Cina akan mudah membiasakan diri
dengan budaya dan suasana persekitaran mereka. Kedatangannya bukan
semata-mata untuk menyampaikan nasihat tetapi bertingkah laku
sebagaimana dianjurkan oleh Islam seperti berziarah, bertanya khabar,
menyampaikan hadiah, bersahabat, berbuat baik dan sebagainya (Aidh
2007).

Azaruddin dan Khadijah (2014) menyatakan bahawa faktor
hubungan sosial dengan komuniti Muslim tempatan menjadi pendorong
yang kuat untuk mengenali serba sedikit hal ehwal agama Islam yang
selanjutnya mendorong komuniti bukan Muslim untuk melakukan
penukaran agama. Keakraban hubungan dengan masyarakat Melayu Muslim
bukan sahaja terserlah di kampung, malahan aktiviti ini berlaku di tempat
kerja. Penghayatan hidup sebagai muslim ketika bekerja dalam satu
organisasi berjaya menarik minat mereka terhadap Islam.

Perihal yang sama dinyatakan oleh Tengku Norhayati (2006)
dengan menjelaskan bahawa masyarakat non-Muslim memeluk agama
Islam kerana tertarik dengan kehidupan orang Melayu Muslim yang saling
membantu, mengamalkan konsep bekerjasama, bersikap harmoni dan saling
bergotong-royong. Nilai perpaduan yang wujud dalam kehidupan
masyarakat Muslim memberi pengaruh yang besar kepada masyarakat non-
Muslim (Sulaiman 2010). Rakan Muslim mempamerkan nilai-nilai akhlak
Islam ini, mendorong rakan non-Muslim untuk memahami dengan lebih
mendalam tentang agama Islam (Ninin Kholida 2007). Melalui pola-pola
pergaulan Muslim dan non-Muslim secara rutin ini membolehkan non-
Muslim memahami dan mengenali lebih dekat mengenai agama Islam.
Maka, pengkajian terhadap ajaran agama melalui aktiviti berkelompok akan
memudahkan proses pembelajaran agama Islam (Azaruddin & Khadijah
2015).

KESIMPULAN

Pembentukan personaliti pendakwah dibentuk berdasarkan ciri-ciri luaran
dan dalaman yang perlu ada dalam diri seorang pendakwah seperti memiliki
akhlak yang mulia, berilmu pengetahuan, kesabaran yang tinggi, kemas
dalam penampilan berpakaian dan sebagainya. Personaliti pendakwah
berperanan sebagai satu usaha untuk melakukan perubahan nilai dalam
masyarakat sesuai dengan objektif dakwah Islamiah. Sehubungan itu,
personaliti pendakwah dalam menyantuni non-Muslim dikategorikan

sebagai salah satu tarikan dakwah terhadap golongan tersebut. la merupakan
satu usaha dakwah secara berterusan yang menonjolkan agama Islam secara
berhikmah tanpa memerlukan sebarang paksaan untuk menjinakkan hati
golongan non-Muslim supaya mendekati dan memahami Islam. Maka,
personaliti pendakwah yang disarankan untuk menyantuni non-Muslim
ialah menyantuni dengan akhlak yang mulia, menyantuni dengan kesabaran,
menyantuni dengan sifat-sifat kepimpinan, menyantuni melalui dakwah bi
al-hal dan lain-lain lagi. Dakwah tidak boleh dilaksanakan secara terburu-
buru bahkan memerlukan sokongan dan perancangan yang rapi bagi
memastikan objektifnya terlaksana. Keberkesanan pendekatan yang
digunakan mampu menarik perhatian dan mempengaruhi sasaran supaya
menerima Islam dan mempraktikkannya. Oleh itu, keupayaan dalam
mempraktikkan personaliti sebenar seorang pendakwah dengan konsisten
akan menjadi penanda aras kepada kecemerlangan dakwah yang diusahakan.

ABSTRAK

Pendidikan nilai dalam keluarga berasaskan pemikiran llahiyyah merupakan satu
aspek yang sering dialpakan dalam kalangan masyarakat Islam. Lebih malang lagi
sekiranya pendidikan anak-anak dalam sesebuah keluarga tiada hala tuju yang jelas.
Sewajarnya, didikan dalam keluarga harus dimulakan dengan mendidik nilai dengan
minda serta cara fikir. Pemikiran llahiyyah (kognitif) merupakan satu proses mental
dalaman berdasarkan maklumat yang diterima. Artikel ini bertujuan untuk
mengenalpasti elemen mendidik nilai berteraskan pemikiran Ilahiyyah (kognitif)
dalam hidup berkeluarga . Pemilihan pakar seramai 9 orang adalah berdasarkan
kepakaran serta pengalaman mereka dalam bidang kekeluargaan Islam, pendidikan,
akhlak dan nilai. Analisis dapatan kajian menggunakan teknik Fuzzy Delphi.
Dapatan kajian yang diperolehi menunjukkan kesemua 12 elemen mendidik nilai
berteraskan pemikiran Ilahiyyah diterima dan ini kerana data memenuhi syarat-
syarat iaitu nilai ambang (threshold value) kurang daripada 0.2 dan peratusan
persetujuan pakar melebihi 75 peratus. Manakala, item menggalakkan sifat tolong
menolong dengan reda merupakan item yang menjadi keutamaan dalam mendidik
nilai berteraskan pemikiran Ilahiyyah (kognitif) dan sikap toleransi ini merupakan
tunjang dalam pembentukan sesebuah keluarga. Hasilan kajian ini memaparkan
sejumlah elemen mendidik berasaskan nilai llahiyyah yang boleh dijadikan panduan
dalam mendidik ahli keluarga untuk mencapai keredaan Ilahi.

Kata kunci: Keluarga, Kognitif, llahiyyah, Fuzzy Delphi

ABSTRACT

Values education of the family based on llahiyyah thought is one of the most
frequently mentioned aspects in Islamic society. In fact, it is even worse if the
education of the children in a family has no clear direction. Naturally, the values
education of the family should be initiated by educating the mind and the way of
thinking. llahiyyah (cognitive) thinking is an internal mental process based on the
information received. This article aims to identify elements of values education
based on the Ilahiyyah (cognitive) mind in family life. The selection of 9 experts is
based on their expertise and experience in Islamic family, education, akhlak and
values. The results of the study analysed using the Fuzzy Delphi technique. The
findings of the study showed that all 12 elements of values education for the family
based on the Illahiyyah mind are accepted and this is because the data meet the
criteria of threshold value less than 0.2 and the expert consensus percentage is higher
than 75%. Whereas, the item that promotes the nature of helping with goodwill is
one of the priorities in values education based on the llahiyyah (cognitive) mind and
this attitude of tolerance is key to the formation of a family. The results of this study
highlight several elements of values education based on llahiyyah that can serve as
a guide in educating family members to attain Divine pleasure.

Keywords: Family, Cognitive, llahiyyah, Fuzzy Delphi
PENGENALAN

Keluarga merupakan salah satu komponen yang penting kepada masyarakat.
Keluarga yang murni terbentuk hasil dari perkahwinan sah dan setiap
anggota keluarga mempunyai peranannya masing-masing. Keluarga
didefinisikan sebagai sebuah unit sosial yang terbina hasil sebuah
perkahwinan atau mempunyai pertalian darah. Keluarga boleh terdiri
daripada suami/bapa, isteri/ibu, anak-anak, datuk, nenek dan juga saudara
mara (Adawiyah 2011). Dalam ajaran Islam, setiap manusia dituntut untuk
menjalankan tanggungjawab ke arah pembentukan keluarga yang berkualiti
berlandaskan syariah llahiyyah. Bagi mewujudkan sebuah keluarga yang
berkualiti, ibu bapa haruslah berperanan dalam menerapkan amalan-amalan
yang baik yang terkandung dalam Islam bagi membolehkan anak-anak dapat
membersihkan jiwa mereka dari segala kekotoran (Saedah Siraj, 2001 &
2003). Hal ini secara tidak langsung dapat memantapkan serta meningkatkan
iman anak-anak (Muhamad Faisal, 2011).

Kehidupan sesebuah keluarga muslim haruslah berlandaskan tauhid
yakni iman atau keyakinan yang tinggi terhadap Allah SWT. Keyakinan ini
harus lahir dari hati, terungkap melalui kata-kata dan dizahirkan melalui

perbuatan. Oleh yang demikian, ibu bapa seharusnya memberikan contoh
teladan yang baik di samping menegaskan anak-anak supaya mematuhi
segala perintah Allah dan Rasul-Nya (Rusli & Abang Ishar, 2010). Melalui
penerapan pendidikan Islam yang sebenar di dalam setiap keluarga, akan
lahirlah sebuah masyarakat Islam yang cemerlang dan terbilang seterusnya
berperanan membantu memakmurkan masyarakat.

MENDIDIK ANAK TENTANG KONSEP /LAHIYYAH

Konsep llahiyyah dalam penulisan ini adalah merujuk kepada nilai murni
yang lahir dari keyakinan Ilahiyyah dan ia merupakan petunjuk dari Tuhan.
Konsep pemikiran llahiyyah diaplikasikan dalam penulisan ini adalah
dengan merujuk kepada sejumlah elemen-elemen yang didasarkan kepada
pemikiran berteraskan kepercayaan dan keyakinan kepada llahi Tuhan Yang
Maha Penguasa. Keyakinan terbahagi kepada beberapa bahagian pecahan
(Mansur Isna, 2001). Keyakinan ini haruslah datang seiring dengan
perbuatan kita sejajar dengan saranan Islam itu sendiri. Keyakinan ini
haruslah bermula dengan fikiran. Daya fikir ini secara tidak langsung
meyakinkan kita dalam membesarkan Yang Maha Esa lalu menjadikan
manusia insan yang bertakwa. Islam menekankan pendidikan merupakan
tunjang kepada pembentukan sebuah masyarakat yang cemerlang.
Masyarakat yang cemerlang lahir dari salah satu agen sosialnya iaitu
keluarga yang sempurna.

Mendidik anak-anak dengan memberi penekanan terhadap nilai
murni berkonsepkan llahiyyah adalah perlu dalam membentuk sebuah
keluarga yang bahagia bagi mencari reda Allah. Penegasan yang sama turut
dinyatakan oleh Ulwan (1989), Saedah (2003). Zaharah (2008) dan Amran
et al (2012) bahawa sebuah keluarga yang berjaya berkait rapat dengan
didikan anak-anak yang bermula di rumah. Sesetengah ibu bapa mengambil
jalan mudah dengan menyerahkan tugas mendidik nilai keagamaan
sepenuhnya kepada guru di sekolah. Tanpa mereka sedari hakikatnya Islam
menekankan bahawa pendidikan awal kanak-kanak merupakan
tanggungjawab ibu bapa (‘Ulwan 1989; Saedah 2001 & 2003; Zaharah
2008; Sidek Baba 2010). Jelas ternyata bahawa dalam mencapai
kebahagiaan dalam kehidupan berkeluarga, ibu bapa haruslah mengamalkan
cara didikan berasaskan nilai-nilai keislaman.

PENYATAAN MASALAH

Dalam mewujudkan sebuah keluarga yang berjaya, umum memahami
bahawa semuanya bermula melalui pendidikan yang berkesan dalam
sesebuah institusi keluarga (Saedah 2003). Polemik keruntuhan akhlak
akhir-akhir ini mewajarkan satu keperluan untuk melihat elemen-elemen
nilai pendidikan kekeluargaan berteraskan pemikiran llahiyyah (kognitif)
yang sepatutnya diamalkan di dalam sesebuah keluarga. Pendidikan anak
yang berakhlak serta memiliki nilai-nilai pemikiran Ilahiyyah bermula dari
ibu bapa yang memiliki ilmu dan garis panduan yang terancang untuk
dipatuhi. Sebaliknya, anak-anak yang kurang berakhlak dipercayai
sebahagian besarnya ekoran didikan Ibu bapa yang tiada perancangan dan
hala tuju jelas dalam sistem kekeluargaan mereka. Malah lebih teruk lagi,
ada ibu bapa dan juga pendidik yang dipersalahkan kerana tidak dapat
mendidik anak-anak menjadi manusia yang berguna Kamarul Azmi & Siti
Fauziyani (2007). ‘Ulwan (1989) sangat menitikberatkan pendidikan yang
benar terhadap anak-anak yang bertunjangkan kepada ketauhidan kepada
Allah SWT Ini dikukuhkan Saedah (2003) yang menegaskan bahawa ibu
bapa perlu memiliki ilmu tentang Ilahiyyah dan rujukan yang benar untuk
mendidik anak-anak dengan sempurna. Bagaimanapun, belum ada satu garis
panduan tentang rujukan yang berfokus kepada pendidikan anak-anak yang
mengambil kira nilai pendidikan berasaskan pemikiran Ilahiyyah dalam
kehidupan. Untuk itu, kajian ini bertujuan untuk menghasilkan sejumlah
elemen nilai pendidikan kekeluargaan berteraskan llahiyyah berdasarkan
konsensus pakar dalam bidang yang berkaitan.

TUJUAN KAJIAN

Kajian ini dijalankan bagi mengenal pasti beberapa objektif:

1. Mengenalpasti elemen-elemen nilai pendidikan kekeluargaan
berteraskan pemikiran Ilahiyyah (kognitif) sebagai asas pengukuhan
keluarga.

2. Mengenalpasti  keutamaan  elemen-elemen  nilai  pendidikan
kekeluargaan berteraskan pemikiran Ilahiyyah (kognitif) sebagai asas
pengukuhan keluarga.

METODOLOGI KAJIAN

Kajian ini menggunakan kaedah Fuzzy Delphi dalam menentukan tema dan
konstruk yang telah dibentuk bersandarkan kepada sorotan literatur, analisis
kandungan, perbincangan dalam kalangan pakar (nominal group technique)
dan seterusnya pengedaran soal selidik kepada semua pakar yang terlibat.
Kaedah Fuzzy Delphi atau Fuzzy Delphi Method (FDM) adalah satu kaedah
dan instrumen pengukuran yang dimodifikasi dengan penjenamaan semula
berdasarkan daripada teknik Delphi (Mohd Ridhuan et al., 2014). Kaedah
ini telah diperkenalkan oleh Murray et al. (1985) sebagai satu alat
pengukuran yang lebih efektif kerana ia dilihat mampu untuk menyelesaikan
masalah yang mempunyai ketidakpastian bagi sesuatu kajian. la merupakan
satu kaedah membuat keputusan berdasarkan analisis dengan
menggabungkan teori Fuzzy dengan kaedah Delphi (Mohd Ridhuan et al.
2014). Secara umumnya dapat didefinisikan bahawa teknik Delphi juga
adalah satu kaedah berdasarkan kumpulan pakar yang digunakan untuk
meninjau dan mengumpulkan pendapat bagi membentuk kesepakatan
terhadap sesuatu maklumat, ia juga boleh dianggap satu kaedah yang
mendapatkan data secara berstruktur berdasarkan kepada kesepakatan pakar
(Muhammad Imran, 2007).

Dullfield’s (1993) pula menyatakan bahawa teknik Deplhi
melibatkan kesepakatan pakar melalui pengedaran soal selidik berdasarkan
sorotan literatur. Tambahan pula beberapa pakar dalam Delphi bersetuju
menyatakan bahawa kaedah ini sangat fleksibel kerana selagi ia mampu
mencapai kesepakatan pakar, maka ia boleh diterima (Chang, Hsu & Chang,
2011).

Responden Kajian

Kajian ini telah melibatkan pakar seramai 9 orang yang terdiri daripada
mereka yang telah terlibat dan berpengalaman dalam bidang kekeluargaan
dari sudut penulisan mahupun pengalaman. Mereka terdiri daripada
pensyarah yang mempunyai kepakaran dalam bidang kajian ini (rujuk Jadual
1). Dalam kaedah Delphi langkah yang paling penting ialah pemilihan
kriteria pakar yang akan memberi kesan kepada kualiti hasil kajian (Jacobs,
1996). Dalam menetapkan Kkriteria untuk memilih pakar bagi kajian tertentu,
pakar-pakar yang dipilih perlu mempunyai latar belakang atau pengalaman
dalam bidang yang berkaitan dengan kajian yang dijalankan, pemilihan ini
akan dapat menyokong pendapat mereka kepada keperluan kajian serta

dapat menyemak semula penghakiman awal mereka untuk mencapai
konsensus dalam kalangan pakar (Pill, 1971; Oh, 1974).

Jadual 1: Senarai Pakar

Bil Pakar Bidang Pengalaman
1 Professor, Universiti  Nilai/Kurikulum/Pendidikan 25 Tahun
Awam Anak-Anak/Strategi
Penyelesaian Remaja
2. Pensyarah Kanan, Kurikulum/Nilai/Teknologi 12 Tahun
Universiti Awam (ljazah Maklumat
Doktor Falsafah)
3 Ketua Jabatan, Universiti Moral/Akhlak/Pendidikan 20 Tahun
Awam (Profesor Madya) Islam/Keluarga
4 Penolong Pengarah, Pendidikan 11 Tahun
Bahagian Pendidikan Islam/Nilai/Moral
Islam, Kementerian
Pendidikan Malaysia.
(ljazah Doktor Falsafah)
5. Penolong Pengarah, Pusat Pendidikan 15 Tahun
Penyelidikan, Islam/Nilai/Moral
Pembangunan dan Inovasi,
Institut Pendidikan Guru
Malaysia. (ljazah Doktor
Falsafah)
6 Guru (ljazah Sarjana) Pendidikan Islam 7 Tahun
7 Ketua Jabatan, Universiti Linguistik/Nilai/Pendidikan 13 Tahun
Awam (ljazah  Doktor Anak-Anak
Falsafah)
8 Mudir/Pengasas Tahfiz  Pendidikan 15 Tahun
(ljazah Sarjana) Islam/Hafazan/Bahasa
Arab/Pendidikan Anak-
Anak
9 Pensyarah Universiti  Moral/Akhlak/Pendidikan 12 Tahun
Awam Islam/Keluarga

(ljazah Sarjana)

Instrumen, Pengumpulan dan Penganalisisan Data

Kajian ini telah menggunakan borang soal selidik bagi tujuan mendapatkan
kesepakatan pakar. Item soal selidik Delphi ini terlebih dahulu dibangunkan
secara bertema oleh para penyelidik menerusi proses tinjauan literatur yang

mendalam, analisis kandungan terhadap kitab-kitab dan penulisan berkaitan
pendidikan keluarga, pendidikan anak-anak dan Pendidikan Akhlak dan
Nilai. Sebelum pakar diminta menjawab soal selidik tersebut, satu proses
kesahan item secara formatif dilakukan bersama para pakar menerusi teknik
Nominal Group Technigque (NGT). Segala cadangan, komen dan pandangan
pakar diambil kira bagi menambahbaik kandungan item soal selidik tersebut.
Setelah itu, para pakar diminta menjawab soal selidik tersebut yang
mempunyai tujuh skala pembolehubah linguistik.

Bagi analisis data pula, terdapat dua perkara utama yang menjadi
teras iaitu Triangular Fuzzy Number dan Defuzzification. Bagi triangular
Fuzzy Number, ia terdiri daripada nilai m1, m2, dan m3 dan ia diwakilkan
dalam bentuk (m1, m2, m3) di mana m1 mewakili nilai minimum (smallest
value), m2 mewakili nilai paling munasabah (most plausible value) dan m3
mewakili nilai maksimum (maximum value). Ketiga-tiga nilai dalam
triangular fuzzy nombor ini dapat diwakili ke dalam rajah 1 yang
menunjukkan graf segitiga min melawan nilai triangular.

M'e

0.0

my

Rajah 1: Graf Segitiga Min Melawan nilai Triangular

Analisis data triangular fuzzy number bertujuan untuk mendapatkan nilai
ambang (threshold — d). Syarat yang perlu dipenuhi adalah nilai ambang
yang diperoleh mestilah kurang atau sama dengan nilai 0.2 (Cheng dan Lin,
2002). Berikut adalah rumus yang digunakan:

dmm) = [F10m, = 1) + Oy =) + (ms = )]

Defuzzification process adalah satu proses untuk menentukan ranking bagi
setiap pemboleh ubah dan sub pembolehubah. Tujuan proses ini adalah

membantu untuk melihat aras keperluan sesuatu pembolehubah dan sub
pembolehubah yang diperlukan. Proses ranking ini akan membantu
menghasilkan data mengikut keperluan berdasarkan konsensus pakar yang
bertindak sebagai pakar yang bertindak sebagai responden kajian. Terdapat
3 formula yang boleh digunakan dalam Defuzzification process.

1. Amax: 1/3*(al+am+a2)
2. Amax = 1/4 * (a.]_ + 2am + az)
3. Amax = 1/6 * (al + 4am + aZ)

Skor Fuzzy (A) > nilai o — cut = 0.5

Skala yang digunakan dalam kajian adalah tujuh skala Likert. Hal ini
bersandarkan hujah Rashidah et al. (2018), menyatakan bahawa semakin
tinggi nombor pada skala, semakin tepat dan jitu data yang diperoleh. Skala
aras setuju yang digunakan dalam kajian ini adalah seperti berikut:

Jadual 1.1: Pembolehubah Linguistik

Pemboleh Ubah Linguistik Skala Fuzzy
Sangat-Sangat Tidak Bersetuju (0.0,0.0,0.1)
Sangat Tidak Setuju (0.0,0.1,0.3)
Tidak Setuju (0.2,0.3,0.5)
Tidak Pasti (0.3,0.5,0.7)
Setuju (0.5,0.7,0.9)
Sangat Setuju (0.7,0.9,1.0)
Sangat-sangat Setuju (0.9,1.0,1.0)

DAPATAN KAJIAN

Organisasi dapatan kajian ini ditampilkan berbantukan dua buah jadual dan
dikuti huraian terhadap paparan tersebut. Selepas itu, satu rajah dihasilkan
untuk merumuskan dapatan kajian secara visual. Dapatan kajian diolah
berdasarkan objektif kajian yang dinyatakan sebelum ini. Objektif kajian 1
adalah untuk mengenal pasti elemen-elemen nilai pendidikan kekeluargaan
berteraskan pemikiran Ilahiyyah (kognitif) sebagai asas pengukuhan
keluarga dan objektif kajian ialah mengenal pasti keutamaan elemen-elemen

nilai pendidikan kekeluargaan berteraskan pemikiran Illahiyyah (kognitif)
sebagai asas pengukuhan keluarga. Jadual 2 memaparkan dapatan kajian
bagi objektif 1 dan Jadual 3 memaparkan dapatan kajian bagi objektif 2.

Jadual 2: Elemen-elemen Nilai Pendidikan kekeluargaan Berteraskan
Pemikiran llahiyyah

X U
= @ A
5 32 2 %2 3
= Tc o =3 ©
= co > o 2
= )
Bil Item = 52 & 2 2
w U o N QD jab)
> Vel < > >
=3 32 — = T
& 58 2 3 =
© 85 5
1. Mendidik sifat rendah diri 0.09 903 0925 2 Terima
dengan Allah SWT
2. Mendidik sifat bersederhana 0.10 903 0918 4 Terima
dalam hidup
3. Melatih tidak meninggi diri 0.10 871 0915 5 Terima
4, Melatih tidak ujub 0.11 935 0903 7 Terima
5. Mendidik hormati orang lain 0.09 935 0924 3 Terima
6. Menggalakkan sifat tolong 0.08 903 0927 1 Terima
menolong dengan reda
7. Menghidupkan rasa simpati 0.15 903 0.827 11 Terima
kepada yang miskin dan lemah
8. Menggunakan kata-kata reda 0.11 903 0892 9 Terima
9. Menghayati hak-hak Allahsw.t  0.17 839 0.886 10 Terima
10.  Melatih kurang/tidak berangan-  0.11 90.3 0.896 8 Terima

angan kosong

11.  Latihan mengelak diskriminasi 0.10 935 0911 6 Terima
dalam mendidik anak

12.  Melatih didikan tanpa paksaan 0.15 871 0866 12 Terima

Syarat:

1) Nilai Threshold < 0.2

2) Peratus Kesepakatan Kumpulan Pakar > 75%
3) Skor Fuzzy (A) > nilai o — cut =0.5

Dapatan kajian 1 memaparkan paparan elemen-elemen nilai
pendidikan kekeluargaan berteraskan pemikiran llahiyyah (kognitif) sebagai
asas pengukuhan keluarga. Jadual 2 menunjukkan elemen-elemen tersebut
berdasarkan kesepakatan pakar. Berdasarkan jadual tersebut, dapatan
daripada konsensus pakar menunjukkan nilai ‘Menggalakkan sifat tolong
menolong dengan reda adalah paling tinggi berbanding nilai-nilai lain,
manakala nilai “Melatih didikan tanpa paksaan’ berada paling rendah dalam
senarai tersebut.

Dapatan kajian yang kedua adalah memaparkan keutamaan elemen-
elemen nilai pendidikan kekeluargaan berteraskan pemikiran llahiyyah
(kognitif) sebagai asas pengukuhan keluarga berdasarkan Konsensus pakar
yang telah dianalisis oleh para pengkaji. Jadual 3 memaparkan dapatan
kajian bagi objektif kajian yang ke 2.

Jadual 3: Keutamaan Elemen-elemen Nilai Pendidikan Kekeluargaan
Berteraskan Pemikiran llahiyyah

Bil Elemen Mendidik Pemikiran Ilahiyah (Kognitif)
Menggalakkan sifat tolong menolong dengan reda
Mendidik sifat rendah diri dengan Allah SWT
Mendidik hormati orang lain

Mendidik sifat bersederhana dalam hidup

Melatih tidak meninggi diri

Latihan mengelak diskriminasi dalam mendidik anak
Melatih tidak ujub

Melatih kurang/tidak berangan-angan kosong
Menggunakan kata-kata reda

Menghayati hak-hak Allah s.w.t

O© 00 NO O b WDN -

=Y
o

11 Menghidupkan rasa simpati kepada yang miskin dan lemah
12 Melatih didikan tanpa paksaan

Jadual 3 pula menunjukkan elemen-elemen yang telah disusun mengikut
keutamaan hasil daripada analisis yang dijalankan.

Bersandarkan keutamaan senarai dalam Jadual 3, pengkaji
seterusnya membentuk sebuah kerangka bagi memperlihatkan senarai
elemen-elemen nilai pendidikan kekeluargaan berteraskan pemikiran
Ilahiyyah (kognitif) sebagai asas pengukuhan keluarga. Ini dapat dilihat
dalam Rajah 2 seperti berikut.

Melatih

Menghidupkan

; rasa simpati didikan Me_nggalakkan
Mﬁgg.hh?f(a“ kepada yang tanpa sifat tolong
Allah SWT miskin dan paksaa menolong

dengan redha

Mengguna
kan kata-
kata redha

Mendidik
sifat rendah
diri dengan
Allah SWT

Mendidik
Pemikiran
lahiyyah
(kognitif)

Melatih

kurang/ tidak Mendidik
berangan- hormati
angan orang lain

Melatih

Tidak ujub Latihan Melatih tidak Mendidik
!nen_ge_lak ) meninggi sifat
dlslérllmmaSI diri bersederhana
alam .
mendidik dalam hidup

Rajah 2 : Elemen-elemen Nilai Pendidikan Kekeluargaan Berteraskan
Pemikiran llahiyyah (kognitif) Sebagai Asas Pengukuhan Keluarga

PERBINCANGAN, RUMUSAN DAN IMPLIKASI

Dapatan kajian menunjukkan bahawa terdapat 12 elemen Nilai Pendidikan
Kekeluargaan Berteraskan Pemikiran llahiyyah yang telah dikaji untuk
melihat keperluannya dalam persekitaran hidup berkeluarga seterusnya
sebagai jalan penyelesaian serta alternatif dalam pendidikan pencegahan
daripada berlakunya keruntuhan akhlak berdasarkan pandangan pakar yang
dipilih. Hasil dapatan menunjukkan bahawa pakar bersepakat bahawa
kesemua 12 elemen tersebut perlu diterapkan dalam setiap institusi keluarga.
Elemen yang paling disepakati oleh para pakar ialah menggalakkan sifat
tolong menolong dengan reda, diikuti mendidik sifat rendah diri dengan
Allah SWT, mendidik hormati orang lain, mendidik sifat bersederhana
dalam hidup, melatih tidak meninggi diri. Elemen-elemen tersebut
menunjukkan keperluan ahli keluarga mempunyai rasa kehambaan kepada
Allah SWT serta memiliki rasa simpati dan empati dengan ahli keluarga. Ini
penting kerana dengan sifat-sifat tersebut adalah antara yang boleh
membawa kepada nilai keharmonian dalam kehidupan berkeluarga.
Keluarga yang harmoni seterusnya akan mampu menghasilkan masyarakat
yang sejahtera dan tawaduk dengan llahi.

Seterusnya elemen lain adalah melibatkan peranan kepada ibu bapa
dan pendidik iaitu Latihan mengelak diskriminasi dalam mendidik anak,
melatih tidak ujub, melatih kurang/tidak berangan-angan kosong. Elemen-
elemen tersebut juga mendorong ahli keluarga terutama ibu bapa
mengelakkan nilai kebencian yang mungkin bersarang dalam benak anak-
anak, selain mewujudkan rasa rendah hati dalam situasi yang positif.

Elemen yang berfokus kepada latihan kendiri ialah menggunakan
kata-kata reda, menghayati hak-hak Allah SWT, menghidupkan rasa simpati
kepada yang miskin dan lemah dan seterusnya ialah melatih didikan tanpa
paksaan. Nilai-nilai kekeluargaan berteraskan pemikiran Ilahiyyah tersebut
bukan sahaja membawa ahli keluarga mendekatkan diri kepada Allah, tetapi
juga menghubungkan inter personal yang baik bersama ibu bapa dan ahli
keluarga yang lain. Sentimen tersebut akan turut tempias apabila ahli
keluarga berurusan dengan ahli masyarakat, rakan taulan dan orang lain
amnya. Kebanyakan elemen dan nilai-nilai tersebut turut dibincangkan oleh
pakar silam seperti ‘Ulwan (1989) dan al Ghazali (t.t.).

Penegasan yang dinyatakan oleh Sanaky (2010) bahawa penerapan
Islam berupaya membangun serta mengembangkan manusia dan masyarakat
secara utuh dan menyeluruh yakni insan kamil. Penekanan terhadap
penerapan pemikiran llahiyyah bukan sahaja membentuk seseorang

berakhlak mulia, tetapi juga dapat menjadikan seseorang itu bersifat kreatif
dalam menangani masalah-masalah yang dihadapinya dalam kehidupan dan
bermasyarakat.

Perkara yang sama turut dikukuhkan oleh Al-Ghazali (2000) di
mana beliau menyatakan bahawa keseimbangan akal (pemikiran) dan hati
dalam membina roh manusia merupakan puncak kesempurnaan diri
manusia. Hal ini menunjukkan bahawa ajaran Islam menekankan bahawa
kesempurnaan akhlak boleh dicapai melalui rohnya. Hal yang sama turut
ditegaskan oleh Khafidhi (2013) yang mana manusia diberikan kelebihan
dan keistimewaan dengan adanya akal pemikiran. Akal fikiran digunakan
manusia untuk mencari ilmu dan dalam masa yang sama menjadi pemandu
manusia ke arah baik dan buruk. Kemungkaran dan kesesatan yang
dilakukan oleh manusia adalah bertitik tolak dari penggunaan akal untuk
tujuan yang tidak baik. Penekanan terhadap penggunaan daya fikir turut
ditekankan oleh Mohamad Hashim dan Sharifah Amnah (2006) bahawa
penerapan kognitif berupaya meningkatkan daya fikir manusia melalui
aktiviti-aktiviti yang mampu memberi kesedaran kepada mereka.

Jika digabungkan ke dalam konteks kekeluargaan, pembentukan
sesebuah keluarga yang berjaya dapat dihasilkan melalui Nilai Pendidikan
Kekeluargaan Berteraskan Pemikiran Ilahiyyah (kognitif) yakni pemikiran
yang menekankan keyakinan kepada Allah melalui amalan-amalan
kerohanian. Oleh yang demikian, peranan yang cukup besar harus
dimainkan secara berkesan oleh ibu bapa dalam menerapkan nilai
berasaskan pemikiran ini agar anak-anak sentiasa berada di dalam landasan
yang benar dan menuju reda Allah. Proses penerapan ini mampu dijalankan
secara berkesan melalui teladan dan contoh yang baik sesama ahli keluarga.

KESIMPULAN

Kajian mendapati bahawa kesemua Nilai Pendidikan Kekeluargaan
Berteraskan Pemikiran llahiyyah (kognitif) adalah diperlukan sebagai salah
satu alternatif dalam menyediakan panduan bagi mendidik ahli keluarga
dengan sempurna. Penerapan serta didikan terhadap keyakinan mereka pada
Allah diharap dapat menjadikan anak-anak orang yang bertakwa pada masa
kini dan masa hadapan. Hal ini kerana apabila timbulnya keyakinan yang
tinggi pada Allah, maka dalam masa yang sama lahirlah sifat ketakutan pada
seksaan yang bakal diterima hasil perbuatan yang mungkar atau perkara-
perkara yang tidak diredai Allah. Secara tidak langsung anak-anak akan
dapat terhindar dari terjebak ke kancah yang boleh meruntuhkan akhlak

mereka. Pendidikan anak dan ahli keluarga yang berakhlak mulia
merupakan matlamat utama dalam Falsafah Pendidikan Kebangsaan (FPK)
dan menjadi tujuan utusan Rasulullah SAW sebagai diutus utusan Allah
SWT kepada seluruh manusia di maya pada ini.

ABSTRAK

Antara matlamat perjuangan ABIM ialah menyedarkan masyarakat Islam tentang
pematuhan syariah dalam transaksi kewangan dan melahirkan sebuah institusi
kewangan Islam bagi keperluan pembangunan ekonomi ahli-ahli ABIM dan umat
Islam amnya. Penubuhan Koperasi Belia Islam Malaysia Berhad (KBI) oleh ABIM
pada tahun 1977 ketika idea pelaksanaan sistem kewangan Islam baru dibincangkan
merupakan suatu perjuangan dakwah yang mencabar. Oleh itu, artikel ini akan
membincangkan perjuangan ABIM di peringkat awal dalam membangunkan KBI
antara tahun 1977 hingga 2000. Metodologi kajian berdasarkan pendekatan disiplin
sejarah iaitu memberikan tumpuan utama kepada sumber primer dan sumber
sekunder. Sumber-sumber primer daripada dokumen asal di Arkib ABIM Pusat dan
Pejabat KBI Pusat dianalisis dengan gabungan data-data sumber sekunder dan temu
bual pemimpin yang terlibat. Hasil kajian mendapati perjuangan dakwah ABIM
melalui KBI dapat menghindarkan para ahlinya dan seterusnya masyarakat Melayu
daripada urusan riba dan muamalat yang haram dalam kehidupan seharian. Di
samping itu, KBI juga dapat membantu para ahli menggunakan sistem kewangan
sendiri yang islamik tanpa bergantung pada mana-mana sistem kewangan yang
sedia ada di Malaysia. Selain itu, KBI telah membuka laluan kepada penubuhan
institusi kewangan Islam di Malaysia seperti Bank Islam.

Kata kunci: Sejarah, ABIM, Dakwah, Sistem Kewangan Islam, Koperasi Belia
Islam.

ABSTRACT

Among the aims of ABIM is to awake the Muslim community about Islamic
compliance in transaction and to establish an Islamic financial institution for
economic development needs of ABIM’s members and Muslims in general. The
establishment of the Islamic Youth Cooperative Malaysia Berhad (KBI) by ABIM
in 1977 when the idea of Islamic financial system in infancy was the challenging
effort of da’wah. Therefore, this article is to discuss the early effort of ABIM in the
development of KBI between years 1977 until 2000. The methodology of the study
is based on the historical discipline approach that focuses on primary and secondary
sources. The primary sources are from original documents at the ABIM Archives
Centre and the Office of KBI which are analysed using a combination of secondary
sources data and interviews of the leaders involved. The study finds that ABIM’s
da’wah through KBI could prevent its members and the Malay community from
usury and illegal Muamalat in everyday life. In addition, the KBI could also assist
its members in using their own Islamic financial system without relying on any of
the existing financial systems in Malaysia. Furthermore, the KBI has opened the
way for the establishment of Islamic financial institutions in Malaysia such as Bank
Islam.

Keywords: History, ABIM, da’wah, Islamic Financial system, Islamic Youth
cooperatives.

PENGENALAN

Fenomena kebangkitan semula Islam yang berlaku di dunia Islam telah
mempengaruhi kebangkitan Islam di Malaysia. Angkatan Belia Islam
Malaysia (ABIM) merupakan gerakan Islam yang muncul dan
mempengaruhi golongan belia Islam untuk bersama-sama membuat
perubahan dalam masyarakat Islam di Malaysia (Badlihisham 2015: 45).
ABIM menegaskan keperluan penghayatan Islam yang menyeluruh
berasaskan al-Quran dan as-Sunnah (Perlembagaan ABIM, Pindaan 1981).
Menurut Muhammad Nur Manuty (1988), isu kesedaran kebangkitan Islam
dalam kalangan masyarakat Islam telah menjadikan matlamat dan cita-cita
ABIM untuk melaksanakan dakwah ajaran Islam yang sempurna dari aspek
politik, ekonomi dan sosial. ABIM berusaha mengembalikan Islam sebagai
al-Din dari sudut amalan dan penghayatan dalam masyarakat Islam di
Malaysia secara menyeluruh (Badlihisham 2000: 23). Sebagai pertubuhan
belia Islam yang bersifat kebajikan, ABIM mempunyai kesedaran tentang
tanggungjawab membina masa depan masyarakat Islam di Malaysia agar
lebih tersusun. ABIM mengambil tanggungjawab memberi penjelasan

kepada masyarakat tentang pengertian Islam yang menyeluruh dalam aspek
politik, ekonomi dan sosial. Menjalankan kegiatan-kegiatan yang tidak
bercanggah dengan yang termaktub dalam perlembagaan (Perlembagaan
ABIM 1992). Usaha dakwah Islamiah ABIM yang berasaskan reformis
Islam telah menjadi identiti khusus pergerakannya. Perjuangan menegakkan
ajaran Islam sebagai ad-Din dalam kehidupan mempunyai tahap dan perlu
melalui proses untuk berubah (Anwar 1980: 24). Keberkesanan proses
dakwah bukan sekadar bergantung kepada proses perubahan itu sendiri,
tetapi ia juga bergantung kepada kualiti para pendakwah yang
menyampaikannya. (Ahmad Azam 1996: 13).

Sistem kewangan Islam merupakan tanggungjawab fardu kifayah
dalam kehidupan masyarakat Islam. Menurut Ab Mu’'min (1999),
pengamalan sistem kewangan Islam hendaklah berasaskan kepada falsafah
agama Islam. Hal ini kerana Islam menghendaki penganutnya menerima
agama ini sebagai ad-Din dalam erti kata lain agama yang sempurna
dijadikan pegangan hidup dalam semua aspek kehidupan sama ada
kepercayaan atau tindak tanduk seseorang. Sebagai ad-Din, Islam merangka
matlamat hidup penganutnya meliputi kehidupan dunia dan akhirat.
Pembangunan sistem kewangan Islam sangat penting dalam urus niaga
masyarakat Islam bagi membangunkan ekonomi dalam semua aspek
kehidupan (Siddig 1987: 12). Melalui sistem kewangan Islam maka segala
aktiviti akan dijalankan berasaskan sistem kewangan tanpa riba dan urusan
jual beli mengikut sistem muamalat Islam yang mengikut hukum-syariah
(Akta Perkhidmatan Kewangan Islam 2013-Akta 759). Muamalat dalam
Islam perlu dijaga kerana rezeki dan sumber rezeki yang halal akan diberkati
(Azizi & Mohd Nazri 2013: 15). Perbincangan artikel ini adalah untuk
melihat sejauh manakah KBI dapat melaksanakan urus niaga berasaskan
sistem kewangan Islam bagi memenuhi keperluan para ahli dan masyarakat
Islam dalam kehidupan melalui perjuangan dakwah ABIM antara tahun
1977-an hingga tahun 2000. Matlamat penubuhan koperasi KBI olen ABIM
adalah untuk melahirkan sebuah institusi kewangan Islam bagi keperluan
pembangunan ekonomi ahli-ahli ABIM dan umat Islam amnya (Laporan
Tahunan ABIM Sesi 1979). Oleh itu melalui artikel ini, pengkaji akan
membincangkan pelaksanaan sistem kewangan Islam ABIM dalam
Koperasi Belia Islam Malaysia Berhad (Laporan Tahunan KBI 1986).

PERJUANGAN ABIM DALAM SISTEM KEWANGAN ISLAM

Penubuhan ABIM dalam masyarakat Melayu di Malaysia merupakan
gelombang baru dalam pergerakan Islam yang membawa slogan Islam
merupakan suatu cara hidup (a way of life) yang lengkap dan sempurna
(Kenyataan Media 14 Mac 2001). Presiden pertama ABIM, Razali Nawawi
telah melontarkan idea dan pemikiran khususnya dalam gagasan baru
berkaitan persoalan ekonomi yang berteraskan Islam. Kelantangan ABIM
yang bersifat konfrontasi bukan sahaja terhadap pemerintah yang
dipaparkannya sebahagiannya melalui pidato dan demonstrasi dalam usaha
menyedarkan pemerintah malahan di peringkat antarabangsa lantaran
ketegasannya. ABIM berusaha mengukuhkan keadilan dan membanteras
kejahilan dan kezaliman yang ditentang secara terang terangan atau tipu
muslihat yang halus (Laporan Penyata Tahunan ABIM 1974).

Perjuangan pemimpin pertama ABIM dalam aspek ekonomi
masyarakat Melayu ini diteruskan pula oleh presiden ABIM yang kedua
iaitu Anwar lbrahim. Anwar Ibrahim menegakkan kebenaran dan keadilan
dalam perjuangan ABIM sehingga menimbulkan ketegangan dengan pihak
pemerintah (Anwar 1980: 36). ABIM sering mendesak kerajaan dalam isu
kemiskinan dan melaksanakan program Islam menampakkan kejayaannya
(Risalah ABIM, Februari 1991). Beliau telah terlibat dalam Demonstrasi
Baling 1974 dan ditahan di bawah Undang-undang ISA pada tahun 1974
hingga 1976 kerana dituduh menggulingkan kerajaan. Pendekatan radikal
sebagai penggerak gerakan Islam yang menuntut keadilan daripada pihak
kerajaan (Muhammad Syukri 1999: 42).

ABIM telah mengambil inisiatif melancarkan beberapa projek
ekonomi secara kecil-kecilan dan membantu mempertingkatkan kebajikan
dan ekonomi para ahli, khususnya orang-orang Melayu (Laporan Tahunan
ABIM Pusat 1979). Penglibatan ABIM dalam Koperasi Belia Islam
Malaysia telah dapat membantu masyarakat Melayu dalam beberapa
kemudahan, keperluan dan urus niaga yang bersifat ‘Islamic’ tanpa
membabitkan bunga atau riba yang menjadi ciri utama urus niaga moden
hari ini (Laporan Tahunan KBI 1982). Amalan perekonomian Islam perlu
dititikberatkan dalam kalangan ahli ABIM agar pelaksanaan urus niaga
secara Islamik dapat dilaksanakan. Oleh itu, dengan penubuhan koperasi
KBI akan membantu ekonomi Islam (Laporan Tahunan KBI 1983). Bagi
membantu mengukuhkan koperasi maka, Biro Ekonomi ABIM menetapkan
setiap ahli perlu membeli saham dalam KBI (Laporan Tahunan KBI 1981).
Ketetapan ini dibincangkan dalam Muktamar Sanawi ke-6 ABIM (Anwar

1976: 24). Dalam masa yang sama, ABIM juga mendesak kerajaan agar
penubuhan Bank Islam disegerakan untuk membolehkan KBI menggunakan
segala kemudahan yang bakal disediakan oleh Bank berkenaan (Akta Bank
Islam 1983-Akta 276)

Penubuhan Bank Islam adalah perlu untuk mengelakkan daripada
berlakunya riba dalam kalangan pengguna. Biro ekonomi ABIM juga
meminta pindaan kepada beberapa bahagian undang-undang kecil koperasi
KBI agar menepati kehendak Islam sepenuhnya (Laporan Tahunan ABIM
1977). Oleh itu menjadi tanggungjawab ABIM untuk membantu sesiapa
sahaja dalam aspek ekonomi khususnya bagi menyelamat ummah (Risalah
Mac 2003). Lantaran itu, program atau aktiviti ABIM khususnya aspek
dakwah ekonomi melalui koperasi yang dilaksanakan melalui pendekatan
ini dan penglibatan ABIM ini membawa pengaruh yang besar kepada
perkembangan sistem kewangan Islam masyarakat Melayu di Malaysia
(Muhammad Syukri 1999: 51).

PENUBUHAN KOPERASI DALAM ABIM

Penubuhan Koperasi pada 31 Mei 1977 merupakan strategi dakwah yang
dijalankan oleh Biro Ekonomi ABIM untuk mendapatkan dana bagi
keperluan para ahli dan aktiviti-aktiviti gerakan. Matlamat ABIM melalui
koperasi adalah untuk melaksanakan sistem kewangan Islam dalam urus
niaga perniagaan dan pengeluaran produk dengan mengikut syariah Islam.
Oleh itu, Koperasi Belia Islam Malaysia Berhad (KBI) diharapkan menjadi
medan dakwah ekonomi ABIM (Laporan Tahunan ABIM 1979). KBI sangat
mementingkan aspek keuntungan dalam kegiatan urus niaga yang dijalankan
bagi membantu meningkatkan taraf sosio-ekonomi para anggota. (Laporan
Tahunan KBI 1980). Hal ini kerana segala dana yang terkumpul melalui urus
niaga Islamik KBI akan dikhususkan untuk kepentingan para ahli dan
masyarakat Islam khususnya masyarakat Melayu. Selain itu, keuntungan
juga untuk disalurkan untuk membiayai program-program dakwah ABIM
(Laporan Tahunan ABIM Pusat 1981). Walaupun perniagaan dalam
koperasi KBI yang dianggotai oleh ahli-ahli ABIM masih terikat dengan
Akta Koperasi, namun segala keuntungan adalah untuk kepentingan ummah
(Laporan Tahunan ABIM 1982).

Dalam sistem kewangan Islam ABIM melalui KBI, prinsip
kebajikan dan takwa (al-birri wa tagwa) dititikberatkan agar kepentingan
ummah dapat diutamakan dan ini telah termaktub di dalam Undang-Undang
Kecilnya tentang penglibatan anggota ABIM dalam ahli lembaganya.

Prinsip perniagaan dalam sistem kewangan Islam ABIM ini berasaskan
agama Islam kerana tujuan utama dalam sistem kewangan Islam adalah
untuk:

» Mengumpulkan modal yang mencukupi untuk pengeluaran,
penggunaan dan penukaran.

* Mengagihkan modal kepada sektor-sektor yang benar-benar
memerlukan dan boleh membawa faedah kepada masyarakat
keseluruhannya.

*  Menentukan kestabilan harga.

*  Menentukan keadaan ekonomi yang makmur dan bersih dari segala
kesempitan yang dihadapi di peringkat individu.

»  Mewujudkan keadilan ihsan (Laporan Tahunan KBI 1986).

Seterusnya ABIM pelaksanaan aktiviti perniagaan dalam koperasi KBI
adalah tertumpu kepada ekonomi fardu kifayah dan komersial (Laporan
Tahunan ABIM 1987). ABIM mengaplikasikan asas perniagaan Islam
dalam amalan ekonomi melalui KBI dengan mengaplikasikan kaedah takwa
dan kaedah guwwah (Laporan Tahunan KBI 1984). Melalui kaedah takwa,
ABIM menekankan perlunya kepercayaan yang kukuh terhadap Islam
dengan mempercayai bahawa segala rezeki telah ditetapkan oleh Allah SWT
dan sebagai manusia perlu berusaha untuk mencapai kemajuan. Keyakinan
terhadap kekuatan iman harus ada dalam jiwa masyarakat Islam. Hal ini
kerana dengan keyakinan yang mendalam terhadap kurniaan dan bantuan
daripada Allah SWT maka setiap usaha yang dijalankan akan mendapat
kebaikan (Laporan Tahunan ABIM 1981: 14). Manakala, kaedah quwwah
dilaksanakan dengan yang menggunakan sistem, teknik, strategi dan
peralatan yang kemas dan sistematik (Perlembagaan ABIM 1999).

Bagi ABIM, perniagaan dalam koperasi KBI perlu menggunakan
dua kaedah ini agar dapat melancarkan perjalanan perniagaan. Sistem
ekonomi dalam perniagaan KBI akan menjadi lebih sistematik dan tersusun
dengan menggabungkan dua kaedah tersebut iaitu takwa dan quwwah
(kekuatan). Di samping itu, ABIM menekankan ciri-ciri sistem kewangan
Islam dalam urus niaga aktiviti koperasinya berlandaskan:

»  Sifattolong-menolong antara satu sama lain dan bukan persaingan yang
sengit.

»  Kegiatan yang dilakukan mestilah disertai dengan persetujuan bersama

» Kegiatannya hendaklah disertai dengan sifat yang digalakkan oleh
Islam seperti qana’ah (kesederhanaan), ikhlas, benar, bertimbang rasa
dan lain-lain.

»  Bebas dari segala larangan termasuk riba, gharar, ikhtikar, penindasan,
penipuan, pembaziran dan sebagainya (Laporan Tahunan KBI, 1997).

Bagi ABIM, sistem kewangan Islam yang dilaksanakan dalam perniagaan
koperasi KBI ini akan mendapat bantuan daripada Allah SWT sekiranya
menekankan kaedah takwa dan quwwah ini (Majalah Dialog 1975). KBI
juga percaya bahawa bila kena caranya, berlaku campur tangan Allah SWT
(divine intervention) dalam perniagaan mereka. Sebagai contoh, isu yang
pernah berlaku khususnya di dalam usaha KBI membangunkan tanah seluas
150 ekar di Sungai Tangkas (Khairuddin 2019). Terdapat dua syarikat
sepatutnya menguruskan projek tersebut tetapi telah tidak berminat untuk
menguruskannya. Oleh kerana berkat takwa dan quwwah maka projek yang
tergendala ini diterima dan bangkit dengan bantuan daripada dua syarikat
lain yang muncul serta sanggup menguruskannya. Projek yang dinamakan
Sibertel (sebagai asrama pelajar Universiti Kebangsaan Malaysia dan
institusi-institusi di sekelilingnya) ini berjalan lancar dengan segala urusan
dikendalikan secara Islam (Laporan Tahunan KBI 1999). Bagi pejuang
Islam, keyakinan kepada bantuan Allah SWT dan pengalaman serta
kesedaran terhadap pentingnya faktor kerohanian ini pasti sekali ada dalam
kalangan kakitangan dan anggota KBI dalam ABIM (Haslina 2019).

Dalam pada itu, terdapat ahli ABIM yang tidak mahu menjadi ahli
KBI (Laporan Tahunan KBI 1996). Kelemahan ini diatasi program
kerohanian yang sistematik (Laporan Tahunan KBI 1986). Aktiviti berkala
ini telah dapat membantu menambah aktiviti dalam kalangan anggota.
Setiap hari Isnin mereka mengikuti Majlis Iltizam Mingguan ABIM bersama
dengan kakitangan Institut Pengajian Ilmu-llmu Islam (IP1) dan Dewan
Pustaka Islam. Aktiviti ini telah dijalankan dua minggu sekali pada hari
Selasa, pimpinan KBI dan IPI turut serta di dalam Usrah Dwi-Mingguan
bersama dengan kepimpinan ABIM (Yusof al-Qaradawi 1998:17). Sekali
sekala mereka mengikuti ceramah-ceramah dan majlis-majlis lain seperti
giamullail dan sebagainya yang dianjurkan ABIM. Namun begitu,
kakitangan KBI sendiri sedar bahawa program-program ini belum
mencukupi untuk mengukuhkan kekuatan kerohanian mereka (Nasir Zihni
2019).

PERKEMBANGAN KBI MALAYSIA BHD

Penubuhan KBI adalah merupakan sumbangan ABIM untuk merealisasikan
amalan muamalah Islam dan ekonomi Islam di Malaysia (Laporan Tahunan

ABIM 1977). Sebelum Bank Islam berjaya ditubuhkan di Malaysia, KBI
telah memainkan peranan sebagai institusi yang menjalankan aktiviti
kewangan Islam kepada masyarakat Islam seperti kemudahan pinjaman
secara Islam (Sudin 1996:15). Aktiviti utama koperasi ialah memberi
kemudahan pinjaman berdasarkan prinsip Islam kepada ahli-ahlinya (Zainal
Abidin 1997: 20). la didaftarkan sebagai sebuah syarikat kerjasama di bawah
Ordinan Koperasi 1948 (JPKM 1978). KBI dilancarkan oleh Presiden ABIM
sempena Muktamar Sanawi ABIM Pusat pada 29 Julai 1977 (Buku
Company Profile KBI). Tujuan penubuhan KBI adalah untuk memberi
perkhidmatan kebajikan dan ekonomi kemudahan ahli-ahli ABIM khasnya
dan masyarakat Islam keseluruhannya. Objektif penubuhan KBI adalah
untuk menjalankan aktiviti-aktiviti yang menyediakan kemudahan sistem
kewangan Islam melalui pembiayaan kebajikan, simpanan dan pelaburan
kepada para anggotanya. Antara aktivitinya terdiri daripada Skim
Pembiayaan, Skim Kebajikan, Skim Khas, Pelaburan dan Aktiviti
Pembangunan Hartanah (Laporan Tahunan KBI 1981).

Pada peringkat awal penubuhan KBI, pelbagai produk
diketengahkan berdasarkan kepada konsep al-Wadiah, al-Mudharabah, al-
Bai’ Bi-thaman-Ajil dan al-Qard al-Hassan. Peraturan pertaruhan
(simpanan) dilaksanakan di bawah konsep al-Wadiah iaitu dengan kerelaan
ahli, wang yang tidak digunakan buat sementara waktu itu menjadi modal
pusingan kepada KBI sendiri. Konsep Al-Mudharabah pula dilaksanakan
dalam konteks pembahagian nisbah untung hasil daripada pelaburan.
Manakala al-Bai’ Bi-thaman-Ajil dilaksanakan dalam skim sewa beli di
mana KBI memberikan barang-barang yang diperlukan oleh ahli tersebut
tanpa mengenakan bunga atau riba. Skim pendahuluan (pinjaman)
kecemasan adalah berdasarkan prinsip al-Qard al-Hasan (Laporan Tahunan
KBI 1997). Manakala, al-Bai’ Bi-thaman-Ajil dilaksanakan dalam skim
sewa beli di mana KBl memberikan barang-barang yang diperlukan oleh
ahli tersebut tanpa mengenakan bunga atau riba. Skim pendahuluan
(pinjaman) kecemasan adalah berdasarkan prinsip al-Qard al-Hassan
(Undang-Undang Kecil KBI). Malah KBI menjadi pendorong dan contoh
kepada penubuhan institusi kewangan Islam di Malaysia (Laporan Tahunan
KBI, 1984). Hal ini menggambarkan bahawa KBI berjaya mendahului
mana-mana institusi kewangan atau perdagangan di negara ini termasuklah
penubuhan Bank Islam Malaysia Berhad (BIMB) yang ditubuhkan pada 11
Mei 1983 (Laporan Tahunan KBI 1983).

Dengan pertambahan ahli ABIM yang menjadi ahli, KBI dapat
menjalankan operasi dengan baik. KBI bukan sahaja dapat meluaskan
kegiatan ekonominya malah KBl mampu menjadi model kepada sistem

kewangan Islam dalam negara dan sekaligus mampu menjadi sebuah
koperasi yang berjaya. Keahlian ABIM terus meningkat dalam tempoh
setahun iaitu 30 November 1984 ahlinya sebanyak 2,839 orang dan terus
meningkat kepada 3, 228 orang pada 31 Oktober 1984. Dalam Laporan
Tahunan 1984, KBI dicatatkan sebagai sebuah koperasi yang paling berjaya
di Malaysia. Hal ini dibuktikan apabila KBI telah mendapat anugerah
daripada Kementerian Pembangunan Tanah Dan Koperasi bagi kategori
“Koperasi Model” pada tahun 1985 dan “Anugerah Kualiti” pada tahun
1993 (Company Profile KBI). Selepas kejayaan KBI, mulalah
berkembangnya institusi-institusi kewangan Islam di Malaysia seperti bank
Islam dan Sistem Perbankan Islam dalam bank-bank konvensional di
Malaysia (Laporan Tahunan KBI 1984).

Perkembangan itu membuktikan ABIM berjaya menjadi model
kepada sistem kewangan Islam di Malaysia. Apabila Anwar Ibrahim berada
di dalam kerajaan, sokongan terhadap penubuhan Bank Islam semakin
meningkat. Pada peringkat awal penubuhan Bank Islam terdapat kelemahan
tetapi kesedaran masyarakat Islam khususnya orang Melayu supaya tidak
terlibat dalam amalan riba turut membantu perkembangan bank Islam (Akta
Bank Islam 1983 (Akta 276). Pengkaji mendapati bahawa KBI telah menjadi
institusi kewangan Islam contoh yang menjadi pemangkin aktiviti
muamalah Islam di Malaysia. Hal ini kerana KBI merupakan institusi Islam
pertama menjalankan urus niaga menggunakan sistem kewangan Islam
(Company Profile KBI). Gerakan dakwah ABIM memperlihatkan
kesungguhan bagi menjalankan kegiatan ekonomi tanpa riba. Kewujudan
KBI merupakan asas kepada sistem amalan ekonomi Islam (muamalat
Islam). Koperasi KBI bukan sahaja semata-mata untuk mendapatkan
keuntungan maksimum, tetapi lebih bersifat kegiatan untuk memberikan
perkhidmatan kebajikan kepada ahli-ahli, khususnya bagi mendapatkan
keperluan urus niaga yang bersifat Islamik tanpa melibatkan bunga (interest)
atau riba (Laporan Tahunan KBI 1996). Dengan adanya penubuhan KBI
maka ABIM berupaya melaksanakan sistem kewangan Islam di Malaysia
melalui saluran koperasi (Zaharuddin 2012: 23)

DAKWAH ABIM MENERUSI KBI

Sistem kewangan Islam telah diamalkan sejak zaman Rasulullah SAW,
namun dengan munculnya fahaman pemikiran kapitalis, sosialis serta
pemikiran ekonomi yang lain menyebabkan sistem ekonomi Islam umpama
terpinggir (Al-Qaradawi 1998:12). Namun begitu, rentetan kejatuhan serta

ketidakseimbangan yang wujud dalam sistem-sistem tersebut, maka berlaku
peralihan di seluruh dunia untuk mempraktikkan sistem ekonomi Islam yang
merangkumi pelbagai aspek kehidupan khususnya sistem kewangan yang
menjadi tumpuan bukan sahaja di negara-negara Islam tetapi juga di negara-
negara Eropah. Berdasarkan pengalaman Malaysia ini, maka ABIM sebagai
sebuah gerakan dakwah Islam menekankan sistem muamalat Islam
(Badlihisham 1998: 52)

Penubuhan KBI dalam ABIM dapat membangunkan ekonomi Islam
dengan memperbaiki dan meningkatkan sosioekonomi masyarakat Melayu
melalui kegiatan aktiviti urus niaga kewangan Islam (Hailani 1988: 42).
Dengan kemajuan ekonomi yang baik, maka kedudukan sosial masyarakat
juga akan meningkat. Pertumbuhan yang serentak dalam kedua-dua ini, akan
membantu mencapai matlamat pembangunan taraf hidup masyarakat (Hj
Khairuddin 2019). Apabila masyarakat berasakan berlaku keadilan dalam
pengagihan sistem ekonomi khususnya mengikut hukum Islam maka
kemajuan dan keamanan hidup dalam masyarakat akan dapat dicapai.
Penubuhan institusi kewangan Islam secara tidak langsung dapat membantu
menguruskan sistem ekonomi Islam yang terancang dalam kehidupan
masyarakat Islam khususnya masyarakat Melayu di Malaysia (Sobri 1989:
43).

Hasil daripada penubuhan KBI juga, maka ABIM telah menjadi
pencetus kepada penubuhan Bank Islam di Malaysia pada tahun 1987
(Laporan Tahunan ABIM 1987). Sistem kewangan Islam dan perniagaan
Islam menjadi permintaan masyarakat Melayu dalam menjalankan urus
niaga Islam. Sebagaimana yang kita ketahui matlamat penubuhan bank
Islam tetap ke arah keuntungan, walaupun perniagaan ini adalah untuk
kebajikan masyarakat Islam. Sebagai contoh Bank Islam di Malaysia
ditubuhkan untuk dengan menyediakan kemudahan, peraturan, prinsip-
prinsip amalan Islam pada masyarakat (Hailani Muji Tahir, 1998: 13).
Kemudahan yang disediakan dalam perniagaan Islam seperti institusi
kewangan adalah memenuhi prinsip-prinsip dan amalan muamalah Islam
(Akkam al-Mu’amalat al-1slamiyyah) dalam sistem ekonomi Islam (Bank
Negara Malaysia 1999). Segala usaha ini adalah strategi dalam perniagaan
Islam bagi meningkatkan lagi sistem perekonomian Islam yang perlu
diamalkan oleh masyarakat Islam di Malaysia khususnya masyarakat
Melayu. Namun begitu, KBI masih mendapat permintaan dalam masyarakat
Melayu Islam untuk menjalankan urus niaga secara Islamik (Laporan
Tahunan BIMB 1985).

KBI menggunakan kaedah yang dibenarkan oleh Islam dalam
mengendalikan urusan atau kegiatan-kegiatannya (Laporan Tahunan KBI

1978). ABIM menjadikan Koperasi Belia Islam ini sebagai langkah awal
gerakan dakwah ekonomi kerana melalui koperasi ini maka ahli-ahlinya
bebas dan tidak terlibat dengan sistem kewangan Islam yang berunsurkan
riba (Laporan Tahunan ABIM 1980). Kesungguhan kepimpinan ABIM
melalui Biro Ekonomi dengan menubuhkan KBI untuk membebaskan
ahlinya daripada bersubahat dengan sistem ekonomi kapitalis (Laporan
Tahunan KBI 1996). ABIM menyatakan bahawa para ahli tidak lagi
terbelenggu dengan amalan riba dalam usaha mereka mendapatkan peralatan
rumah, kenderaan dan tempat kediaman. Pelaksanaannya berperingkat-
peringkat mengikut kemampuan KBI. Penubuhan ABIM dalam masyarakat
Melayu di Malaysia merupakan gelombang baru dalam pergerakan dakwah
Islam yang membawa slogan Islam sebagai suatu cara hidup (a way of life)
yang lengkap dan sempurna (Laporan Tahunan ABIM 1995). Presiden
pertama ABIM, Razali Nawawi telah melontarkan idea-idea dan pemikiran
khususnya dalam gagasan baru berkaitan persoalan ekonomi yang
berteraskan Islam (Laporan Tahunan ABIM 1996).

Perjuangan pemimpin pertama ABIM dalam aspek ekonomi
masyarakat Melayu ini diteruskan pula oleh presiden ABIM yang kedua
iaitu Anwar lbrahim. Beliau menegakkan kebenaran dan keadilan dalam
perjuangan ABIM sehingga menimbulkan ketegangan dengan pihak
pemerintah (Risalah, Mac 2003). Perjuangan ABIM sering mendesak
kerajaan dalam isu kemiskinan dan melaksanakan program Islam
menampakkan kejayaannya (Risalah ABIM 1991). Beliau telah terlibat
dalam Demonstrasi Baling 1974 dan ditahan di bawah Undang-undang ISA
pada tahun 1974 hingga 1976 kerana dituduh menggulingkan kerajaan.
Pendekatan radikal sebagai penggerak gerakan Islam yang menuntut
keadilan daripada pihak kerajaan. Kemasukan PAS dalam BN tidak
disenangi oleh tokoh ABIM dengan menunjukkan sikap radikal pada pilihan
raya umum tahun 1974 (Ahmad Azam 2007: 23). Tragedi 13 Mei 1969
banyak dikaitkan dengan aliran radikalisme dan peranan ABIM dan tokoh-
tokoh sealiran dengannya (Ahmad Azam 1996). Gerakan dakwah Islam
ABIM banyak mengambil inisiatif melancarkan beberapa projek ekonomi
secara kecil-kecilan dan membantu mempertingkatkan kebajikan dan
ekonomi orang-orang Melayu. Penglibatan ABIM dalam Koperasi Belia
Islam Malaysia telah dapat membantu masyarakat Melayu dalam beberapa
kemudahan, keperluan dan urus niaga yang bersifat ‘Islamic’ tanpa
membabitkan bunga atau riba yang menjadi ciri utama ekonomi moden hari
ini (Akta Bank Negara 2009-Akta 701).

Kejayaan program ekonomi ABIM dicatatkan sebagai paling
berjaya di negara ini telah membawa kepada sokongan terhadap penubuhan

Bank Islam setelah kemasukan pemimpin ABIM iaitu Anwar Ibrahim ke
dalam kerajaan pada 29 Mac 1982 (New Straits Times, 29 March 1982).
Maka ini telah membawa kepada penubuhan Bank Islam yang ditubuhkan
secara rasmi oleh pihak kerajaan pada 1987. Secara tidak langsung, KBI
telah menjadi institusi contoh kepada institusi kewangan Islam di Malaysia
(Nor Mohamed 1996:16). Oleh itu menjadi tanggungjawab ABIM untuk
membantu sesiapa sahaja dalam aspek ekonomi khususnya bagi menyelamat
ummah (Risalah 2003). Selain itu, ABIM juga menggunakan pendekatan
dakwah Manhaj Maliziy agar dapat meneruskan pelaksanaan agenda
membina dan melatih generasi muda (Berita ABIM, Mei 1993). Program
kaderisasinya bermula daripada tahun 1996 sehingga tahun 2006 merupakan
jangka masa yang cukup bermakna kepada ABIM, bagi meneruskan
kesinambungan kepimpinan yang berwatak pendakwah dengan penuh
kesabaran dan berhikmah. Lantaran itu, program atau aktiviti ABIM
khususnya aspek ekonomi juga dapat dilaksanakan melalui pendekatan ini
dan penglibatan ABIM ini membawa pengaruh yang besar kepada
perkembangan ekonomi Islam masyarakat Melayu di Malaysia (Risalah,
Januari 1987). Melalui koperasi KBI ABIM dapat membantu para ahlinya
menggunakan sistem urus niaga kewangan Islam yang tersusun ke arah
sistem ekonomi Islam (Azam 2007: 32).

ABIM membuka laluan kepada pihak kerajaan untuk menubuhkan
Jawatankuasa Syariah yang dikawal selia oleh Bank Negara Malaysia (Akta
Bank Negara Malaysia 2009). Jawatankuasa Syariah ini adalah untuk
memastikan setiap urus niaga dan aktiviti institusi kewangan Islam menepati
tuntutan syariah seperti Bank Islam Malaysia, Bank Muamalat Malaysia,
Lembaga Tabung Haji, Yayasan Pembangunan Ekonomi Malaysia
(YaPEIM), Syarikat Takaful Nasional (Akta Takaful 1984-Akta 312),
Syarikat Takaful Malaysia dan Syarikat Takaful Ikhlas dalam menjalankan
operasi dengan cara yang betul. Perniagaan dalam KBI juga mengandungi
sistem kewangan Islam tersebut. Dengan adanya Jawatankuasa Syariah,
maka segala urus niaga akan menepati tuntutan syariah (Mustafa 2005).

Dengan KBI juga, ABIM dapat melaksanakan perjuangan dakwah
dalam sistem ekonomi Islam kepada masyarakat Melayu Islam di Malaysia.
ABIM memperlihatkan kesungguhan dalam memperjuangkan ekonomi
tanpa riba (Info Perbankan 2003). Amalan ekonomi Islam (muamalat Islam)
yang dijalankan adalah untuk memberikan perkhidmatan khususnya kepada
ahli untuk mendapatkan keperluan niaga yang bersifat Islamik tanpa
melibatkan bunga atau riba melalui pelbagai aktiviti dalam koperasi. Melalui
program dan aktiviti ekonomi berunsurkan Islam dalam KBI. dakwah dapat
dilaksanakan oleh ABIM (Laporan Tahun ABIM Pusat 1998).

Pengkaji mendapati ABIM juga dapat membantu segelintir umat
Islam yang memperhitungkan soal barangan berlabel halal tetapi tidak
mengambil berat tentang kehalalan sumber ekonomi dan kewangan yang
diperoleh. Islam bukan hanya menuntut agar makanan dan barangan mesti
yang halal, tetapi hakikatnya menuntut agar sumber ekonomi dan kewangan
juga mestilah halal (Hj. Khairuddin 2019). Justeru itu sebarang sumber
pendapatan yang diperoleh dari kegiatan yang tidak halal amatlah ditegah
dan dilaknat serta dihilangkan keberkatannya. Dengan adanya, koperasi
KBI, maka produk yang di keluarkan adalah halal dan Islamik.

KESIMPULAN

Perjuangan dakwah ABIM melalui koperasi (KBI) telah dapat
meningkatkan pendapatan dalam kalangan para ahli melalui pulangan
dividen dan diskaun atas barangan dan perkhidmatan yang disediakan.
Koperasi KBI adalah sangat penting kepada ekonomi Islam masyarakat di
Malaysia khususnya masyarakat Melayu yang menjadi anggota KBI
sehingga tahun 2000. KBI telah membuka laluan kepada perkembangan
institusi-institusi kewangan Islam di Malaysia seperti Bank Islam dan
Sistem Perbankan Islam. Pada tahun 1987 Bank Islam telah ditubuhkan
secara rasmi oleh kerajaan. Hal ini kerana timbul kesedaran dalam kalangan
masyarakat Islam supaya tidak melibatkan diri dalam urusan riba dan
muamalat yang haram dalam kehidupan seharian. KBI tetap menjadi pilihan
masyarakat kerana berjaya menjadi institusi kewangan Islam contoh yang
menjadi pemangkin aktiviti muamalah Islam di Malaysia.

KBI juga merupakan medium ABIM untuk menyampaikan dakwah
kepada masyarakat Islam khususnya masyarakat Melayu di Malaysia
melalui sistem kewangan Islam. Segala kegiatan-kegiatan urus niaga
kewangan adalah bersifat Islamik dalam KBI dan mampu membawa KBI
menjadi sebuah koperasi yang berjaya. Pertambahan bilangan anggota KBI
seterusnya merangkap anggota ABIM telah dapat meningkatkan dan
meluaskan kegiatan ekonominya yang berunsurkan Islamik tanpa
bergantung pada mana-mana sistem kewangan yang sedia ada di Malaysia.
Melalui KBI juga para ahlinya dapat membuat pilihan dalam menentukan
penggunaan sistem kewangan Islam berbanding sistem kewangan
konvensional.

ABIM juga dapat meningkatkan dana dalam kegiatan
perekonomiannya melalui urus niaga KBI yang Islamik. Para ahli mendapat
ganjaran pulangan dividen dan diskaun melalui kemudahan daripada



66 | Dakwah ABIM Melalui KBI Malaysia Berhad 1977-2000

perkhidmatan yang terdapat dalam KBI. KBI dapat membimbing
masyarakat agar melakukan perubahan dalam kehidupan dengan
menggunakan sistem kewangan Islam. Masyarakat akan mengamalkan
kehidupan cara Islam yang berlandaskan al-Quran dan as-Sunnah.
Perjuangan dakwah ABIM melalui koperasi KBI telah dapat membawa
kehidupan beragama yang ad-din dalam masyarakat melalui sistem
kewangan Islam yang kukuh. KBI juga dapat mengumpulkan sumber
kewangan ahli untuk peningkatan ekonomi ahli dan ummah.

Ulasan Buku

Islam, Science, Muslims and Technology by Seyyed Hossein Nasr in
Conservation with Muzaffar Igbal

Seyyed Hossein Nasr and Muzaffar Igbal. 2009. 222 Halaman. ISBN
978-0-9738744-2-6 dan Harga $549.47.

Ulasan oleh: Badlihisham Mohd Nasir*, Ahmad Muhyuddin bin
Hassan, Siti Fatimah Mokhtar, Nur Amirah Jamal, Fatimah Aisyah
Sukri dan Aida Atikah Akhir

Buku ini disusun kepada tiga bahagian yang komprehensif dan saling
berkaitan di antara satu sama lain dalam membincangkan dilema sains dan
teknologi dengan agama yang dihadapi oleh Islam dan umatnya. Bahagian
pertama terdiri daripada dua bab yang terdiri dari empat sesi perbualan,
manakala bahagian kedua juga mengandungi empat sesi yang sama di antara
Seyyed Hossein Nasr dan Muzaffar Igbal berkaitan tema pilihan. Bahagian
terakhir pula membincangkan pandangan kedua-dua sarjana yang lebih luas
berkenaan isu-isu kontroversi dunia Islam. Kedua mereka berusaha
membincangkan isu ini dalam perbualan yang santai bersulam fakta ilmiah
yang menyerlahkan diskusi akademik yang tinggi.

Kehebatan kedua sarjana ini tidak dapat dinafikan lagi kerana
mereka merupakan tokoh pemikir Islam yang terkenal dalam pemikiran
Islam semasa. Seyyed Hossein Nasr merupakan pensyarah kelahiran Iran di
Universiti George Washington, USA yang mengarang lebih dari 40 buku
dan 400 artikel khususnya dalam bidang pengajian Islam. Dunia akademik
mendapat manfaat dari karyanya yang banyak diterjemahkan dalam pelbagai
bahasa; dan dari kuliah yang disampaikan di radio dan televisyen. Muzaffar
Igbal yang berkelahiran Pakistan juga merupakan tokoh sarjana yang banyak
terlibat dalam membincangkan isu agama Islam walaupun mempunyai latar
belakang pemegang doktor falsafah dalam bidang kimia. Minat beliau
terhadap Islam terserlah dalam bukunya Islam and Science dan beberapa siri
penerbitan lain seperti Islam and Science: Historic and Contemporary
Perspectives.

Dalam Bab Satu buku ini menceritakan tentang huraian Muzaffar
Igbal dalam wacana mengenai Islam dan Sains dalam Persidangan di

Islamabad. Beliau menerangkan bahawa ucaptama Seyyed Hussein Nasr
dalam satu seminar menjelaskan tentang pelbagai masalah dalam menerima
sains dan teknologi moden. Antaranya ialah bagaimana unsur-unsur sains
moden dapat diterima tanpa memutuskan hubungan manusia dengan Tuhan.
Beliau menegaskan agar mengambil langkah yang berani dan aktif untuk
melatih saintis muda membangunkan sains dan teknologi tanpa
mengetepikan agama. Walaupun terdapat perbezaan pandangan di kalangan
masyarakat dalam menanggapi sains dan teknologi dari perspektif Islam,
umumnya mereka menyokong usaha memajukan sains dan teknologi agar
setanding dengan dunia Barat. Kelemahan dunia Islam yang dikesan ialah
mereka banyak bergantung kepada Barat dalam bidang berkenaan tanpa
menyedari bahawa merekalah yang menciptanya sejak beberapa abad yang
lalu. Bab ini menyediakan latar kontekstual kepada isu yang disaring dari
pemikiran seorang tokoh pemikir Islam kontemporari.

Bab Dua bertajuk “Kosmos Sebagai Subjek Penyelidikan Saintifik”
mengandungi empat perbualan yang berlaku di antara Seyyed Hossein Nasr
dan Muzaffar Igbal. la menyentuh tentang kosmologi falsafah Islam yang
bermula dengan intelek pertama, termasuk Sembilan akal lain; yang masing-
masing menghasilkan sfera syurga tertentu yang memiliki jiwa sendiri dan
berakhir dengan Intelek Ketiga yang memerintah wilayah sublunar.
Sempadan dan tahap dan intelek yang metafizikal dan bebas dari astronomi
kemudian dikaitkan dengan skema Ptolemaic yang diubahsuai oleh ahli
astronomi Islam. Selain itu, perbezaan antara pandangan Islam dan
pandangan moden terhadap kosmos turut dihujahkan. Dalam perspektif
Islam, Tuhan adalah pencipta mutlak dan tunggal dan merupakan
penyumbang tunggal kepada alam semesta. Sebaliknya, kosmologi moden
tetap menjadi keperluan yang tidak pasti tentang asal usul dan hujung alam
semesta dan mengalihkan kuasa Tuhan kepada alam yang dianggap bebas
dari-Nya. Inilah isu yang menjadi kontroversi yang perlu diselesaikan
dengan akal yang sihat dan sejahtera.

Dalam Bab Tiga bertajuk “Islam, Sains dan Muslim”, Seyyed
Hossein Nasr menekankan keperluan mewujudkan falsafah Islam yang
benar di samping sains yang berdasarkan tradisi sains dan penemuan
daripada dunia barat. Beliau menyatakan terdapat beberapa institusi Islam
yang menawarkan usaha ini seperti Akademi Falsafah Imperial di Iran. la
mengajar mata pelajaran sains seperti institusi sains di Barat tetapi dari
perspektif pemikiran Islam. Beliau mengkritik kesilapan sains moden yang
melupakan dimensi spiritual dan alam dengan menyamakannya sebagai
“memotong tangan Tuhan dari ciptaanNya.” Seyyed Hossein Nasr walau
bagaimanapun menjelaskan sikap sebenar Islam dalam bab keempat yang

bertajuk Islam, Muslim dan Teknologi Moden. la menerangkan tentang
peranan teknologi dalam membentuk fizikal, budaya, dan ruang intelek
dalam kehidupan Muslim pada masa kini, kesan teknologi terhadap alam
sekitar, serta sikap yang sepatutnya ditunjukkan oleh seorang Muslim
terhadap teknologi serta perbandingan antara teknologi yang dibangunkan
oleh Muslim dahulu dan teknologi moden kini. Beliau menyatakan Islam
menyokong perkembangan teknologi yang memberikan mereka Kkuasa,
kekayaan serta kesihatan. Teknologi seperti telefon bimbit yang telah
berkembang dengan pesat di seluruh dunia memberi manfaat kepada
komunikasi manusia. Namun sebagai Muslim, kita bertanggungjawab dalam
memberi kesedaran tentang kesan negatif yang lahir dari teknologi moden.
Oleh itu teknologi tradisional yang lebih bersifat mesra alam dan patuh
kepada norma kemanusiaan tidak harus dilupakan dalam mendepani
modenisasi.

Hal ini seterusnya dapat dilihat dari hujah Seyyed Hossein Nasr
dalam Bab Lima yang berkaitan krisis terhadap alam sekitar. Beliau
menerangkan tentang bahayanya krisis ini yang telah terjadi sejak permulaan
Revolusi Industri. Oleh itu beliau menekankan kesedaran dan langkah-
langkah dalam menghalang krisis daripada berlaku. Beliau juga menyatakan
bahawa kita semua memerlukan transformasi yang mendalam tentang
kefahaman terhadap semula jadi dan keadaan manusia iaitu tentang siapa
kita sebenarnya dan apa hubungan kita dengan Tuhan dan alam semula jadi
yang di cipta oleh Tuhan. Masalah teknologi moden kini adalah apabila
manusia terlalu bergantung dengan manusia dan bukannya dengan Tuhan.
Inovasi teknologi telah membunuh kehidupan semula jadi kerana manusia
hanya memikirkan tentang kemudahan diri sendiri tanpa memikirkan kesan
teknologi tersebut terhadap alam sekitar. Inilah hakikat yang perlu disedari
oleh Muslim agar keharmonian alam semula jadi dapat dilindungi dan
bukannya dimusnahkan.

Dalam Bab Enam pula Muzaffar Igbal menimbulkan punca kepada
masalah yang terjadi di antara sains dan agama dengan kembali kepada asal
usul biologi manusia. Seyyed Hossein Nasr menolak teori evolusi Darwin
tentang biologi manusia. Beliau berhujah bahawa L. Bounoure, seorang ahli
biologi Perancis telah menolak teori ini berdasarkan realiti bentuk
pengakhiran itu sendiri. Namun beliau tidak bersetuju dengan sebilangan
Muslim yang mengetepikan perspektif saintifik kerana ia tidak memuaskan
agnostik biologi di samping terlalu terikat dengan kehendak Tuhan secara
doktrin semata-mata. Oleh itu, Muslim harus melihat isu ini daripada
pendapat melalui spiritual dan intelektual di samping memberikan laluan

kepada kreativiti untuk menemukan sesuatu penciptaan teknologi yang
inovatif.

Pandangan dunia Islam dan sains moden dalam bab ketujuh
menggambarkan minat umat Islam terhadap perkembangan sains dan
teknologi. la merupakan suatu keperluan yang tidak dapat dielakkan lagi.
Oleh itu, ia sangat penting untuk menganalisis sains moden dan merujuknya
dengan lebih mendalam dari pandangan Islam. Akhirnya, pengarang
membuat rumusan dengan mengemukakan beberapa langkah dalam
penciptaan sains Islam yang autentik. Umat Islam hendaklah mempelajari
secara mendalam sumber tradisional seperti daripada Al-Quran dan hadis
bagi melihat asal usul sains Islam. Pelajar muslim seharusnya dibenarkan
untuk belajar moden sains di peringkat tinggi seperti di Barat. Dalam dunia
Islam sekarang, bilangan doktor dan jurutera lebih ramai berbanding yang
mempelajari sains tulen seperti kimia, fizik dan biologi. Hal ini lebih
disebabkan faktor komersial berbanding menghidupkan keghairahan
mendalami sains dan teknologi dari perspektif yang luas. Seterusnya,
langkah penting ialah menghidupkan semula tradisi sains Islam tradisional.
la dapat memberi roh kepada perkembangan sains dan teknologi yang
semakin pesat berkembang hari ini.

Umumnya, buku yang didasarkan kepada temubual di antara dua
tokoh berjaya memberi gambaran tentang hubungan di antara agama dan
sains serta teknologi moden. Bermula dengan sorotan terhadap sejarah
kegemilangan Islam yang pernah suatu ketika menempa nama dalam
pembangunan sains dan teknologi. Pendekatan soal jawab di antara kedua
tokoh walaupun dilihat boleh menjejaskan merit kritis kerana ianya datang
dari dua tokoh yang sama agama tetapi ia tetap dapat menonjolkan kekuatan
ilmiah kerana hujah yang dikemukakan adalah berdasarkan ilmu yang jitu
dalam bidang berkenaan. Persoalan yang diangkat adalah isu yang menjadi
tumpuan utama dalam pertembungan antara sains dan agama khususnya
sekular dan Islam. Seyyed Hossein Nasr begitu objektif dan adil dalam
mengkritik sikap umat Islam yang jumud terhadap ilmu yang pernah mereka
mengepalainya dahulu. Beliau menjadi seorang tokoh reformis kepada umat
Islam agar terus membangunkan sains dan teknologi berpaksikan Islam.
Beliau juga mengkritik asal usul sains barat serta arah tujunya yang lebih
memudaratkan manusia justeru kehilangan nilai agama. Ringkasnya korpus
ilmu yang dibincangkan oleh kedua tokoh ini menjadi asas kepada
perbincangan apa yang dikatakan sains yang tulen boleh dipanggil sebagai
sains Islam. Sains Islam sudah sekian lama mengakar sejak lebih dari satu
alaf lagi. Oleh itu, sains Islam perlu dibangkitkan semula termasuk falsafah
sains Islam dan pandangan dunia Islam dapat diformulasikan dalam

pendekatan yang mudah diterima oleh masyarakat hari kini. Walaupun
terdapat beberapa pengulangan fakta justeru ianya digunakan oleh kedua
sarjana dalam sesi soal jawab mereka, ia mengukuhkan hakikat sains Islam
yang perlu diangkat memberi nilai kepada perkembangan sains moden.
Sains moden mestilah dinilai secara kritis dan dihakimi secara ilmiah dalam
aspek intelektual Islam agar sains yang mengikut syarak Islam boleh
diwujudkan berdasarkan ilmu sains tradisional sekali gus mampu membuka
mata seluruh dunia tentang kewujudan sains Islam yang asli di mana ia tidak
hanya membantu melancarkan peradaban ini tetapi juga bertindak sebagai
sokongan utama bagi semua orang di seluruh dunia bagi menjalani
kehidupan dengan aman dan damai.

Prof Dr. Badlihisham Mohd Nasir*
Fakulti Tamadun Islam

Universiti Teknologi Malaysia
E-mail: badlihisham@utm.my

The Relationship Between Generations:
The Causes of Discord and Ways to Foster Harmony
Hubungan Antara Generasi: Penyebab Perselisihan
dan Cara Memupuk Keharmonian

MOHAMMED ADEL ABDALLA BAKR*
ASYRAF MOHAMAD ZIDANE
FAKHRUL ADABI ABDUL KADIR

ABSTRACT

The issue of the difference between generations is an old fact in the life of nations
and societies. Each generation has its own experience and ideas. The picture of the
relationship between the generations does not prove at the same pace as sometimes
it may be loud and balanced and sometimes quiet and stable. The research problem
goes around today's differences between generations are more extensive as a result
of the big boom in global cognitive, information and cultural variables. The research
aims to explain the reasons for the differences between generations and to clarify
the methods of stability between them. The research uses the deductive analytical
method as it depends on studying the phenomenon as it exists in reality, and cares
as an accurate description with the aim of studying intergenerational relationships,
and explaining the reasons for the differences between them. The main findings of
the research are to emphasize the widening generation gap, because of the great
contrast in real life, and the difference of age and experience. In addition to the
marginalization and bullying behaviors that are practiced by the older generation,
and the result of this as the struggles and rebellion of the younger generation. It can
also be said that the mental health of community members is related to the nature of
the relationship between its members when we care about sustainable development
and new generations are allowed to participate, it will be easier to exchange
experiences.

Keywords: Clash of Generations - Generation Gap - Adult Control- Youth
rebellion

